
Tazwert                                                                                                                                 

     Deg uḥric-agi amezwaru  ad neɛreḍ ad d-nawi awal ɣef tmacahut sumata ,d 
ttmuɣliwin d tarrayin i-d-fkan yeẓrayanen ɣef ṣṣenf-agi (tamacahut) 
am :V.Propp,J.AGreimas,C.Bremond.Syin ad nawi awal ɣef tmacahut taqbaylit  
d tin yettwarun ama d ayen yeɛnan tibadutin id -as fkan yemnuda ama d 
ibarraniyen ama d wid n tmurt d wayen akk icudden ɣer tmacahut ama d 
tulmisin ,taɣessa. 

1/Awal n yeẓrayanen ɣef tmacahut  sumata 

     a-Vladimir Propp: 

Vladimir Propp seg yimusnawen n Russ,d amnadi i yettnadin deg uɣarbaz i 
wumi qqaren« imsulɣa n Russ» .Anadi-ines  yettunaḥsab d tagejdit n tarrayt 
tamaynut i tesleḍt n yeḍrisen iɣarfanen n Russ ,tazrawt-a tbed  yakan ɣef teẓri 
taɣessant tagelmant ,«tamacahut d taɣessa ,d tiskiwt  ,tuddis nezmer ad ten-
sefruri ad nekkes assaɣen icudden gar twuriwin»1. 

   V.Propp,iselmed «l’éthnologie» di tseddawit n «Leningrad»,deg useggas n 
1964d ,yura adlis« les racines historique de conte merveilleux».V.Propp d netta 
iyesbedden tarrayt tamsukant asmi i d- yufa tella yiwet n tiskiwt 
tuddist,tagejdant deg tmacahut n Russ ,mi yexdem tazrawt-ines di 
tektabt«morphologie du conte» i d-yessufeɣ di taggara n lqern 20 . Anagmay-a  
yesbadud-d awal-a «Morphologie »mi d yenna  lmaɛnas« d tazrawt n 
talɣiwin»ikemmel deg wawal-is mi d yenna «yiwen ur yerri lwelha-s ɣer 
wesbadu n «morophologie du conte» xas ma yella di taɣult n tmacahut 
ta$arfant tezmer ad tggev tazrawt , d tguri n yisuvaf ara yesselḥun tiskiwt»2. 

   V,Propp yettwali d akken tawuri ɣur-s d tigawt , d nettat ara yesselḥun 
iwudam yellan daxel n tmacahut mačči d iwudam ara yesselḥun neɣ ara d-
yesbegnen anect-nni 

   V.propp deg udlis-is «Morphologie du conte » anda id yefka 31 n twuriwin 
.Akken daɣen nezmer ad nini tiwuriwin akk ur ttbeddilent ara ad tent naf  di 
yal tamacahut ,maca tiwuriwin-a di tmacahut yella wanda  ad yili seg-sen d 
tinabayin (absent) akken id yenna V.Propp: «Ayen yeɛnan anejmuɛ n 
twuriwin-a Yessefk ad teẓreḍ d akken tamacahut ur d-ttmuddu ara akk 

                                                             
1 V.Propp,Morohologie du conte,traduction,Eddu Seuil paris,1970 p.p.36-74 
2Ibid p.p74-78 

tiwuriwin,lamer anect-a mačči d ayen ara ibedden deg yisuḍaf n umseḍfer-
nsent »3. 

     V.Propp akken id-yenna :«tamacahut tbeddu s wayen ur nelhi ,anda aɛdaw 
ad yexdem ayen n ndiri i yiwen umdan si twacult ,dayen ara yeǧǧen asaḍ ad 
yeffeɣ seg uxxam dina ad yemlil amɛiwen ara as-d yefken afus n lemɛawna 
,akken ad ikemmel abrid-is ,s yin ad as-d yass umennu akk d waɛdaw ,umbaɛd 
ad yass wasaḍ ɣer taddart-is ,anda ara yexdem ayen i as-yettunefken ,ad 
yezweǧ,neɣ ad yeṭṭef lɛerc»4. 

b-Vladimir Propp: 

yexdem  ɣef  yiwen n ṣṣenf  n tmacahut (tamakunt) yekkes-d talɣa-ines  yufa 
daɣen ayen id yettuɣalen d tawuri yebna tazrawt-is ɣef tlata(03) yimenzay: 

a-Zemrent ad ilint alama 31 n twuriwin . 

b-Amseḍfer n twuriwin d yiwen yeɛdel akk di tmucuha . 

c-Amenzay wis kraḍ isemma-asent tignatin n tigawt (Spher d action). 

  Propp di tezrawt-is ur inuda ara  anwa  id yeḥkan tamacahut ,melmi teḍra ,s 
tezri-ines yebda  unadi ɣef teẓri ileḥḥun akk ɣef tenqisin gar-
asen(Genette,Greimas,Philipe, Bremand,Barthes). 

   c-Julien Algirdas Greimas: 

M.A.Salḥi d yiwen seg yimyura  id yemmeslayen ɣef  wayen  i yexdem Greimas 
yenna-d deg wawal-is «D lqaleb aɣessay i d yewwi Greimas akken ad yessefhem 
tigawin n yimigwan d wamek bnant tenqisin azenziɣ- agi yebna ɣef setta n 
yemesgan,yal sin d tayuga,yal amsag yemgarad ɣef wayeḍ ilmend n twuri-ines 
di taḥkayt:amsifaḍ,anermas /amgay ,taɣawsa/amalal,amnamar …»5 

Azenziɣ-is: 

Amsifaḍ                                      Taɣawsa                                   Anermas 

 

Amalal                                           Amesgay                                 Amnamar 

                                                             
3 V.Propp.opcit p70 
4Ibid p74-78 
5 Salḥi.M.A ,Asegzawal Ameẓyan n tsekla,Ed L’odysée,Tizi-ouzou.2012,p 

Greimas yettwali yal amesgay(Actan) yezmer ad ilin deg-s aṭas n yimesgan 
yerna yezmer ad yili d taɣawsa tamadwant,d aḍu,d iṭij,d agu, mačči d amdan 
kan yezmer ad yesɛu aṛṛuḥ yezmer ala. 

d- Claude Brémand: 

   yettwali amseḍfer-agi n twuriwin ur yesɛi ara azal ,yerna ur nezmir ara ad 
tent-nexdem ɣef ṣṣenf nniḍen n tsiwel  am: ungal,tullist…atg.Ɣef ayagi yefka-d 
yiwen uzenziɣ yemmal-d yes di tenqist llan sin yimenzayen: 

A-yal tagnit ṭṭuqten deg-s tegnatin n tigawt,tigawt-agi tezmer ad teḍru tezmer 
ur tḍaru ara(Eventualité d action). 

                           Realisation d action(ad teḍru)     finalisation d action(ad tekfu) 

 Eventualité d action                    

                           Ur tḍerru ara                ma yella ur teḍri ara ad glu s lḥaǧa 
nniḍen 

                                                      Axe de libérté(ad t-id nɣar si tazwara ɣer taggara) 

                                                     Axe de centaine(ad t-id-nɣer si taggara ar 
tazwara) 

B-Amenzay wis sin:processuce d’amilioration(ad teqɛed liḥala wayeḍ ad texser 
liḥal-s. 

2-/Tmacahut taqbaylit: 

     a)Ɣer yinagmayen n tmurt n leqbayel:   

   Tamacahut ur tesɛi ara yiwen yisem, llan wid i as-yeqqaren taḥkayt ;llan 
wiyaḍ qqaren-as taḥaǧit maca ayen i ɣef d -ttawi ur ixulef ara akken i dyenna 
S.Zenia:«Tamacahut ɣas mxalafen yismawen-is ,tettawi-d ɣef takunt 
,tadyant,tezga-d gar umezyuy d uferriɣ,gar wayen yellan d wayen yernan.» 6 

Ad naf atas n yinagmayen id yefkan tabadut n tmacahut gar-asen  K.Sabi id 
yennnan d akken :«Tamcahut d yiwwet n tewsit i yellan si zman aqdim ,telḥa-d 
si tsuta ɣer tayeḍ si lǧehd n timawit ,tamacahut d aɣarbaz n ddunit ,fiḥel imru 

                                                             
6 .Zinia.S,Yella zik-nni Timucuha,Ed L’odysée,Tizi-ouzou, 2008,p.19. 

,tettara amdan ɣer deffir n tiɣilt: tettili-d izuran n wallaɣ n umdan tesselmad- as 
anda yesrusuy iḍaren-is teskan-as amek ara yerẓen tikli-s» 7 

    Am waken daɣen  id yenna .M. A.Haddaddu:«Tamacahut taɣarfant d yiwet 
seg tewsatin n tsekla yattwasnen deg umaḍal seg zik melba ma nettu d akken 
tamacahut taɣerfant tettunaḥsab d yiwen n walal n uselmed n yisudaf d 
leqwanen , yernu d tagnit ideg yettisin ugdud amek yella umezruy-is»8 

Ula d Salḥi M.A deg usegzawal-is amezyan n tsekla yenna-d:«Tamcahut d ssenf 
n tsekla tamensayt ,d tawsit n tsiwelt .Tamacahut d ssenf n tsekla  i d-ttawin s 
timawit xas akken iseggasen-a ineggura nulfant-d kra n tmucuha s tira.»9 

Y.Allioui yefka-d awal ɣef tmacahut taqbaylit « tamacahut taqbaylit teskan-d 
tilawt taseklant ,d aya i t-yerran d talqayant ,tahusk-is i as-yettaken tamuɣli 
tagraɣlant ».10 

 b)Ɣer yinagmayen ibarraniyen:  

    C.L.Dujardin seg tama-ines tefka-d rray-is ɣef tmacahut tenna-d«Tamacahut 
seg zzman aqbur i tettwassen ɣer wegdud aqbayli…d tin yesɛan azal d amuqran 
deg uxxam aqbayli semrasen-tt deg tudert-nsen»11 . 

   Savignac : « Lḥirfa neɣ taẓuri n usiwel n tmucuha maçi d ayen yettunefken i 

menwala, maci   d ayen yezmer ad  tt-yelmed yal yiwen, tettas-d d tikci i d-

yettufernen s lebɣi i d-yekkan berra i tillawt. Lḥirfa-agi d tikci i d-yettwaznen i 

lal n tmucuha , am tikci tasefrant i d-yettwaznen i wmedyaz »12 

  Anagmay-agi yettwali tamacahut taqbaylit maci yal yiwen deg-nneɣ ad yawwi 

tamacahut, acku yessefk fell-as  ad yesu cbaḥa n yinan, d cbaḥa n wawal  deg 

usiwel n tmacahut. Acku lḥirfa-agi n usiwel n tmucuha, tettwazen-d i tdema, 

abada tid yeddan aṭas di tewsar, wwḍent d timɣarin, jerben-t, dren-t, walan-t, 

kesben-t tirmit lqayen di ddunit, tikti-agi nettaf-it-id tettban-d s telqayt ɣer 

temɣarin n tmurt n leqbayel. 
                                                             
7 Sabi.K,Tamuɣli-inu,Ed,Franch-bérbéres,2008. P.21. 
8 Haddadou .M.A,Introduction à la littérature bérbére,Ed HCA,Tizi-ouzou, 2009,p111. 
9Salḥi.M.A,,Asegzawal ameẓyan n tsekla,Ed L’odysée,Tizi-ouzou, 2012, p55  
10 Allioui .Y,L’ogresse et l’abeille(teryel d tzizwit),contes kabyles,Ed L’harmattan,Paris,2007  p75. 
11 Dujardin .C.L,Le conte kabyle Etude ethnologique,Ed Bouchéne,alger, 1991,p22-23  
12 Savignac,P , Conte berberes de kabylie , Ed .Publication Universitaire de Quibec, Canada,1978 . p 209 . 



Ixef amezwaru                                                           tmacahut  sumata 
 

19 
 

 Camille Lacoste Dujardin: « Timucuha di tmetti taqbaylit d tamsalt yenan 

tidma, ɣas ma yella nufa seg yirgazen wid id aɣ-d-yefkan kra n tmucuha, maca 

timucuha-agi wwint-ten-id sɣur tiyemmatin-nsen mi llan mezziyit »13 

Ma yella d tanegmayt-agi tettwali tamacahut taqbaylit d tin yanan s tuget 

tilawin, acku d timɣarin i-ti-ttajan i waraw-nsent,  ɣas ma yella ad affeḍ  llan kra 

n yergazen id tid-yettawin maca nutni  s timad-nsen awwent-id ɣer tyemmatin 

nsen.  

      Savignac : « Tamacahut taqbaylit tessaxzan aṭas n tigawin d yinnan 

inaṣliyen, imi tecba lmexzen yeççuren d cfawat tilqayanin n weɣref, neɣ d 

tamɣart i deg d-ttbanen wansayen d tikta tilqayanin n ugdud d tmetti. »14 

       Anagmay-agi Savignac yettwali tamacahut taqbaylit d allal n usexzen n 

wansayen, ansayen-agi i yettilin deg wegdud s timad-is, arnu ɣer wanect-a 

inalasen id yettawin timucuha-agi, i ɣef tettuɣal tejmilt n usexzen aqbayli. 

     Henri Basset: «Di yal taddart d lebda tella yiwet n temɣart i d asent-yesnen i 

tmucuha,s wayen tesa d cfawat, lakk d tmusni d cbaḥa n yinnan, i swayed d-

temmal ayen yessedhacen deg yineḍruyen d tigawin ».15  

      Anagmay-agi yettwali d akken yal taddart di tudrin  n tmetti taqbaylit  saunt 

yiwet n temɣart ara yilin d tamsiwalt  yak taddart, u tamsawalt-agi ad tili tesa 

cfawat arnu ɣer waya tessen ad temeslay, mi ara yili wayen id ijebden alwelha 

ad tejbed inan-is aken ara yelḥu ilmend n tmacahut-nni… 

 3/Tiwuriwin n tmacahut taqbaylit : 

      Ma nuɣal ɣer tmurt n leqbayel ad naf ssenf-agi wis krad n tesrit 
(timucuha)ttfent amkan wessiɛen deg tmetti taqbaylit aya s twuriwin 

                                                             
13 Dujardin. C. L . le conte kabyle, Ed .  Bouchéne, Alger, 1991, p 21. 
14   Savignac, P. opcit, , p 217 .   
15    Basset, H. Essai sur la litterature des brbéres, Ed . Alger Carbonnel,  1920.  p  102 . 

tilqayanin i tesɛa,yis-sent i lemmed umdan ayen yelhan ama deg wayen yerzan 
ttrebga ,leqdar, tirugza,ssmaḥ,tagmat,….Ula d igardan lemden yis-sent tutlayt 
tayemmat. 

Akken id yenna Abd el ḥamid bourayou «Timucuha d ansayen n timawit 
,tesselmad tettrebbi ,tesnecraḥ ɣef wul ,ugar ɣef waya tesseḥbibir ɣef tmagit 
akk d tkatut tanmettit»16 

Ad naf deg twuri n tmacahut i cudden ɣer wassaɣen yezdin gar yemdanen 
,tettili mi ara ad mlilen iɛeggalen n twacult neɣ mi ara ad innejmaɛ  ugraw n 
twaculin nniḍen tiqribin  ttawwin-d timucuha ɣef wayen .      

    Tawuri nniḍen i yellan d talsasit, d  ttrebga  n dderya, ihi tamacahut d yiwet 
n tegnit i d  as-yettunefken i tmettut neɣ tayemmat i wakken ad sent-sselmed 
ayen yellan d isseɣ.        

   Deg wayen yeɛnan arebbi n twaculin ad d naf arrac imectaḥ ttamnen s wayen 
akk  id ḥ’’ekkunt tmucuha,ttamnen s waɣzen d ttaryel ,Akli uzal… 

Akken id yenna Djellaoui«Tiyemmatin yettɛawan-itent wanect-nni di ttrebga d 
uwelleh imi ssagadent tarwa-nsent yis-sent .Deg wayen qqarent :«ma txedmeḍ 
akka neɣ akka ad yeffeɣ ɣurwen waɣzen »,«Win ur n ttaɣ ara awal ad yemlil 
jida teryel»17 

   Tifyar-a ttaǧǧant arrac ad rren aḍar ɣef wayen ur nelhi ara . 

    tamacahut ,tettwassen deg yal amḍiq ,imdanen fkan-as azal acku tettwaḥsab 
d tamusni , tesnarnay allaɣ n umdan aladɣa agrud amectuḥ .Tamacahut , 
dasenfali ɣef wayen yellan deg wul, d tukksa n wurfan ,  Zik deg tudrin n 
leqbayel tt$imin medden ɣef yiri n lkanun ,ilmezyen sellen i yemɣaren d 
temɣarin  mi ara d- ḥekkun  timucuha maca tura ibeddel lḥal tura tuɣal tiliẓri 
d nettat i yeṭṭfen amkan n umɣar d temɣart . 

 Timetti taqbaylit akken nezra  tesɛa miliḥ  assaɣ ɣer tfellaḥt imi tɛicin s wayen 
id ttawin seg tfarkiwin-nsen ,mi ara ad awven s axxam ɛyan, deg yiv tettas-d 
tegnit n tmacahut ad zzin ɣef yiri n lkanun taqejmurt ad treqq ad ttak iftiwjen 
tawacul ad tezzi i temɣart alama ttun ɛeyyu n wass. 

                                                             
  79ص.1968عبد الحمید بورایو، القصص الشعبي في منطقة بسكرة، المؤسسة الوطنیة للكتاب، الجزائر،  16

 
17 Dellaoui.M, Tiwsatin timensayin n tesrit taqbaylit,Ed HCA,Tizi-ouzou, 2007 ,p22 

   Akken id-aɣ d ḥkan lejdud-nneɣ nnan-d  zik atas n twaculin yennuḥfan i ccar 
d llaẓ. Tayemmat tikwal ur tettaf ara d acu ara ad d-fek i tarwa-s ad teççen d 
imensi, ihi tamacahut d yiwen n ttawil i d-as yettunefken iwakken ad- asen 
tessettu llaẓ  i waraw-is ,ad tter tasilt n waman  ɣef lkanun ad ttrekkem arrac 
ad ttrajun iwakken ad yewjed imensi nettat(tamettut)ad fares tagnit ad- –asen 
d alles tamacahut  alama ttsen. 

Tamacahut ɣer leqbayel maci kan tesdhay neɣ tesɛedday lwaqt, maca 
tettɛawan atas abaɛda tamettut ɣef ttrebga imi deg-s atas n temsirin d lemɛani 
ur d ttwaɣent ara s yidrimen. 

4/Tasiwelt: 

  a-Tabadut-ines : 

Tasiwelt, temmal-d tiggawt n umsnulfuy n wullis, anda i yezmer ad yezrew 
tamuɣli timant n usiwal i d-yewwi seg kra n yimaẓrayen i d-yesbadun tagnit 
usiwel 18 . 

      D abrid i yeḍfer umsawal akken ad d-yeḥku ineḍruyen n teḥkayt. Yezmer 

umsawal (netta di tilawt d tamsalt yeqqnen ɣer lebɣi n umaru imi ayagi d tamsalt 

n ufran n uɣanib) ad d-yeḥku (ad d-isawel) ineḍruyen akken mseḍfaren di 

teḥkayt, yezmer ad isizwer ineḍruyen ɣef wiyyaḍ. Yezmer ad isifses tasiwelt neɣ 

ad tt-yerr d taẓayant, ad tifsus tsiwelt mi ara ttemseḍfaren yineḍruyen wa deffir 

wayeḍ, ur yili d acu i ten-id-ḥebsen. Ma ulac aṭas n uglam, ulac aṭas n 

yiwenniten d waṭas n yineḍruyen gar yiwudam, ad tili tsiwelt fessusset. Ad 

teẓẓay tsiwelt ma yella umsawal ittwessif-d aṭas (ama d iwudam, ama d adeg, 

ama d ayen nniḍen), yerna isenṭaq-d aṭas iwudam n teḥkayt, yerna diɣen itta 

k-d iwenniten (ama ines ama n wiyeḍ). Meḥsub, taggara n wawal: d aglam d 
yiwenniten d yidiwenniyen ur n ttaǧǧa ara ineḍruyen ad mseḍfaren wa deffir 
wayeḍ, d nutni i ten-iferqen akken ad tiɣzif  teḥkayt yerna ad taẓẓay tsiwelt-ines  

*Reuter diɣen yesbadu-d tasiwelt yenna-d: «Tasiwelt teskan-d tifran tigejdanin 
n tfukkas i yesseddayen tuddsa n teḥkayt d axel n wullis»19 . 

                                                             
18 ) Http:// www.Fabula.org.definition, consulté le 14/03/2013 à 9h 30. “La « narration » désigne l’acte 
producteur du récit (et peut donc être étudiée du point de vue de l’énonciation) à la source duquel certains 
théoriciens identifient une instance Énonciative”. 

  * Ma yella Achour  Bekkat di lewhi-nsen:« tasiwelt d annar yeɛnan tarrayt n 
ḥekku d wallus»20 . Gerrard Genette tasiwelt ɣer-s« d inaw asiwlan, d lsas n 
tesleḍt n uḍris deg ullis»21 . 

5/ Amsawal (narrateur):                                                                                                                             
D win id yessawalen (i d-iḥekkun taḥkayt deg uḍris n tsiwelt).Amsawal yemxalf 
ɣef umaru . Amaru d amdan yettidiren deg tilawt,ma d amsawal yettili kan deg 
uḍris . D taɣuct-nni i d-iḥekkun deg uvris (ama d ungal , ama d tullist, ama d 
tamacahut neɣ d ssenf nniḍen n tsiwelt).Amaru yesnulfuy-d taḥkayt ma d 
amsawal iḥekku-tt-id. 

   S tuget inalasen ttelmaden Tulsa n tmacahut seg temẓi-nsen ,wid yettalsen 
timucuha zemren ad sent-rnun kra akken daɣen izemren asent-ssenqasen «akken 
neẓra belli mačči medden akk snen ad d-alsen timucuha tazuri-agi am lefhama 
macci  medden akk i tettunefk,llan kra tuget nsen d timɣarin mi ara ad alsen 
timucuha  ad tmenniḍ ur hebsen ara seg waken zzuzunent.ssedhuyent ,ttawint 
allaγ  ad yinig anida akken deg leɛmer-is ur yezmir ad yessiwed ,ɣef waya 
iqqaren tamacahut teshel ad tt-nelmed ad tt-nessekcem s allaɣ  deg tikkelt 
tamezwarut ara s-nsel ma yella tettwales-d s yur win yesɛan -agi n wawal d 
wamek itt-yessawal,itt-yessawaḍ»22 

     Asiwel n tmachut s tuget d timɣarin d tlawin i meqqren deg leɛmer;d nutenti i 
yettalsen timucuha acku llant jerbent annect-nni yerna ɛacent ,walant,sɛant tirmit 
wessiɛen deg ddunit. 

H.Basset yenna-d deg waya «Deg yal taddart d lebda tella yiwet n temɣart i d- 
asent –yesnen i tmucuha s wayen tesɛa d ccfawat i yetturessan akk tmusni d 
ccbaḥa n yinan s ways d-temmal ayen yessedhacen deg yinevruyen d tigawin»23 

   Asiwel n tmacahut deg tmetti taqbaylit tamensayt ,d yiwen n wudem n tẓuri i 
yebnan ɣef tirmit,tamettut taqbaylit ad naf tessaxdam yiwet n lḥirfa  anda 
tessaxdam tafekka-s d ssut-is tikwal ad-as tessenqes tikwal ad-as tzegged ,daɣen 
tikwal ad ttezzuzer  ssut-is tikwal nniven ad tessirqeq tettawi-d leswat n 
yiwudam n teḥkayt iwakken ad jbed lwelha n imsefliden wa ten-tessekcem daxel 
teḥkayt. 

                                                                                                                                                                                              
19 Reuter. Y, Analyse du récit, Armand Clin, 2005, P 40. 
20 ACHOUR.C. & BEKKAT .A, Clefs pour la lecture des récts, Ed du Tell, Blida, 2002, PP 60-61. 
21 GENETTE.G,“Figure III”, Ed le Seuil, Paris, 1972, PP 71-72.+ 
22 Tamziɣt TURA,Tasɣunt s Tmaziɣt n Usqamu unnig n Tmazɣa ,Hamid,Bilek,Tamazɣit tura-Un2-
HCA /Yebrir2009,Alger,p47 
23 Basset .H,Essai sur la littérature bérbéres,Alger,2001,p102. 

* Akken  daɣen i Savignac yettwali  taẓuri n tsiwelt ur tettwaḥfaḍ ara tettili d 
tikci rebbi am umedyaz maci win iɛeddan kan ad yessefru ala win I wumi isefra 
rebbi allaɣ-is. 

6/Tiwuriwin n umsawal* 

   *Genette gar yinagmayen i d-yewwin ɣef twuriwin n umsawal, yebḍa-tent ɣef 
xemsa twuriwin tigejdanin i d-yettbegginen tafesna n tnekcimt (degré 
d’intervention) n umsawal di tlemmast n wullis, ad nebder 24 : 

1-wuri tasiwlant ( La fonction narrative): D tawuri tagejdant, yis-s i tleḥḥu 
tsiwelt, madam yella wullis, amsawal iban-d neɣ ulac-it isefk fell-as ad ibab 
tamlilt-ines (assume ce rôle)  

2. Tawuri n uwellah: Deg-s yettaɛrad umsiwal ad yejbed lwelha n wid iwumi i 
ḥekku, wa ad iẓer ma yella unermis* (contact) gar-asen neɣ ala. 

3. Tawuri n taywalt (La fonction de communication): Amsawal deg wayen akk i 
d-yettales, iswi-s ad yebnu assaɣ gar-as d yimeɣriyen, ayen ara ad yexdem 
umsawal ad yili yeqsed i yis-s srid imsiwal (narrataires). 

 4. La fonction testimoniale : Amsawal yettbeggin-d tidet n teḥkayt i dyettales, 
ama deg tsiwelt, deg ineḍruyen neɣ di tmuɣliwin-ines, tawuri-agi tettban-d s 
waṭas deg usenfali n umsawal ɣef wafrayen-ines, d ayemmi i dyeslalay assaɣ 
gar-as d teḥkayt-is. 

 5. Tawuri tasnaktant (La fonction idéologique): Amsawal tikwal igezzem 
taḥkayt-ines, i wakken ad yessefhem kra n temsal s tmusniwin d tektiwin-ines 
yeɛnan ullis-is. 

6/Imsefliden:(Narrataire) 

  Ur nezmir ara ad nessugen amsawal mebla ma yella umseflid ,sumata  
imsefliden tillin d arrac imecṭaḥ  

7/Tignatin n tmenna(aseḍru) 

    Aseḍru d tignatin i deg yettili uḍris aseklan(adeg,akud) arnu ɣur-sen iferdisen 
yeqnen ɣur umennay(argaz d tmettut) d imsefliden d wamek id yetttwana 
wevris.   Asevru ur dyemmal ara kan iferdisen yettilin berra i weḍris , d 
tamivrant yesɛan azal deg iferdisen iḍrisanen .S useḍru i yettili weḍris 

                                                             
24 Http://signosemio.com/Genette/narratologie.asp. 

yennekmal acku anamek di tsekla timawit yeqqen ɣer imeslayen d tefyar n uḍris 
,ɣer taɣuct d tmenna d tinfalitin d tfekkka n unallas(abaɛda udem-is d ifassen-is)            

    Ma nuɣal ɣer tegnatin n tmenna n tmacahut ad tt-naf tettili-d kan deg   yiḍ,imi  
tiwaculin tefɣent tafejrit ɣer tferkiwin akken ad xedmen lecɣal-nsen ;irgazen ɣer 
tebḥirin-nsen ad neqcen ad ẓẓun …,tilawin ɣer udaynin ɣer ufraḍ syin ɣer 
uheyyi n  imekli,.Lewhi n lmeɣreb ttnejmaɛen-d sixxamen-nsen ,steɛfan syin 
akin ad ččen imensi imiren tettas-d tegnit n tmucuha ;ttnejmaɛen at wexxam ad 
zzin ɣef yiri n lkanun iwakken ad-asen tesɣar tjidat tiqdimin iwakken ad ttun 
ɛeyyu d teɣzi n wass. 

Akken i d-yenna mass Djellaoui: «Agraw n tmucuha yettili deg yiḍ ,mi ççan 
madden imensi, tettwabrez  lihala , ad d-zzin d agraw ɣef yiri n lkanun ,tasusmi 
ad d-taɣ amkan ,ad tegg  nnuba i yinan n tmacahut,i d-yettsersiren s ccbaha 
yecban iftiwjen n uqejmur,ireqqen yettaz ɣef teɣzi n wuḍan»25. 

   Ihi timenna n tmucuha deg tmetti taqbaylit tamensayt tettili-d kan deg yiḍ 
,akken i d-yennaY.Allioui :«Tamacahut d itij n yiḍ»26. 

Acku timɣarin mi d-ttalsent timucuha ssagaden arrac imectaḥ qqaren-asen 
timucuha ttwannant deg yiḍ kan ma tettwana-d deg wass ad teɛɛuzgem neɣ ad 
tedreɣlem neɣ ad ɛeddin fella-awen izaylalen. 

Abd lḥamid Bourayou gar wid d-yefkan rray-is deg wanect-a «Mebla ccek ,ttlam 
n yiḍ igellu-d s rreḥba,imsefliden ttafen tagnit akken ad kecmen deg ineḍruyen n 
tmacahut akken snernayen allaɣ-nsen s usugen, ma d tafat n wass tettara tilas i 
usugen»27 

 8/Tulmisin n tmacahut taqbaylit 

Tamacahut d udem n tẓuri i d-yewḍen s timawit , tuɣ amkan s tehri  deg tmetti 
taqbaylit tamensayt ad d-nebdar kra n tulmisin i tt-yessemgirden ɣef  tewsatin 
nniḍen: 

Talɣa n tmacahut tettas-d s snat n tenfaliyin : 

   a)Tanfaliyin n tazwara d tid n taggara: 

                                                             
25 Djellaoui. M,,Tiwsatin timensayin n tesrit taqbaylit,Ed HCA,Tizi-ouzou, 2007,p21 
26 Allioui. Y,l’ogresse et l’abeille conte kabyles-timucuha,Ed L’Harmattan,paris,2007,p75 

  47ص.1968عبد الحمید بورایو، القصص الشعبي في منطقة بسكرة، المؤسسة الوطنیة للكتاب، الجزائر،  27

Tamcahut deg tgemmi tadelsant n tmetti taqbaylit ,tbeddu s tenfaliyin n 
tazwara, tettfakka s tefyar n taggara macca.tinfaliyin-a mgaradent si temnaḍt 
ɣer tayeḍ yal tamaḍt amek i teqqar. 

           *Tanfaliyin n tazwara: 

Tifyar s wayes tbeddu tmacahut amzun d adiwenni gar umsiwel n tmacahut d 
yemsefliden.Iswi  n unallas seg wannecta ,ajbad n lwelha n yimsefliden ɣer 
yinan n tmacahut d usuter n tsusmi. 

Mi ara yeqɛed wegraw n yimsefliden ,lal n tmacahut tzeggir-d s yiwet n tefyirt: 

                                - Amacahu! 

Imsefliden  as- rren :  

                                 -Ahu! 

Imiren asen-d-terr: 

                                 -win d-yennan ahu! 

                                  Ad yemlil d lhu  

                                  Tamacahut-iw 

                                  Ad teffeɣ annect n usaru 

 

 

Neɣ: 

                                 Amcahu! 

                                Rebbi ad tt-yesselhu 

                                Ad anect usaru 

        *Tanfaliyin n taggara: 

Tifyar s wayes  yettfaka unallas yamacahut-is ,sebganen-d belli tamacahut 
tfuk. 

Seg tefyar n taggara ad nebdar: 

                             Tamacahut-iw lwad lwad lwad 

                              Nniɣ-tt-id I waraw n leǧwad 

                              Uccanen ad ten-yenqeḍ Rebbi 

                              Nekkni ad aɣ-yeɛfu Rebbi   

Neɣ:  

                              Tamacahut-iw tekfa 

                              Am uɛeqqa deg tferkka 

Sumata d tanfaliyin-a i d yettuɣalen yal tikelt,imsefliden seg tama-nsen as-d-
rren s tenfalit-a: 

                              Ad am-yeɛfu Rebbi 

Y.Allioui yenna-d <<…Win d-yeḥkan tamacahut ,sawaḍen-as tajmilt.Tezmer ad 
tili d ddeɛwat n lxir s ɣur umɣar neɣ temɣart n uxxam>>28 

                               Ad ak-yeɛfu Rebbi 

                               Yeɛfu i yimawlan-ik  

                               Ad k-yawi Rebbi d ubrid 

                               Issiweḍ-ik ɣer lmerɣub-ik 

Ihi tanfaliyin n tazwara d tid n taggara ,d iferdisen igejdanen deg lebni n 
tmacahut,ilaq ad ilint akken  as-rennunt ccbaḥa. 

  b-Tutlayt 

    Tutlayt d aferdis agejdan tettara azal i tmacahut ,akken yal yiwen ad tt-
yefhem ,tettili d tusridt,d timserreḥt,d tin n yal ass.C.L Dujardin gar tid d-
yewwin awal ɣef wannect-a«Tutlayt n tmacahut tettwafham, d tusridt;awalen-
is d yinnan-is ttwafhamen d ushilen akk ɣef  yimdanen»29 

   Akken daɣen id yenna mass ǧellawi: «ɣer tama n tutlayt tushilt i ɣef tebna 
tmacahut ,ad naf tutlayt nniḍen ur tebni ara ɣef umawal ,d tutlayt tafekkawit i 

                                                             
28 Allioui.Y, Contes kabyles ,Ed Harmattan ;paris,1990,P58. 
 
29 C.L.Dujardin,Le conte kabyle etude éthnologique,Ed Bouchéne,Alger,1991,p26. 

tessaqdac lal n tmacahut akken ad as-tefk rruh ilaqen I yinevruyen d 
tigawin…Akka am ucewwer d tmuɣli,armac d ushahi…»30 

        c)Akud31 

D aferdis deg teslḍt n tmacahut ,yebḍa ɣef sin : 

*Akud  aniri(Externe): 

yettwellih-d ɣer tallit ideg d-tettwales teḥkayt akken ad izer umseflid amek 
ileḥḥu wakud.Md: Zik-nni; awal-agi yeskanay-d belli ineḍruyen ɛeddan neɣ 
ḍran yakan ayagi yemmal-d melmi ḍrant tigawin daɣen yettaǧǧa umsawal ad 
yerr amseflid ɣer tallit yezrin akken ad iḥus belli ula d netta iɛac ineḍruyen-
ines,Muḥend Akli Salḥi d yiwen seg yimyura id-I yewwin awal ɣef wakud 
:«Akud d aferdis di tesleḍt n tsiwelt .Yettban-d wazal-is deg ubeddel id-gellun 
yineḍruyen n teḥkay»32  

 *Akud agensay(interne): 

Yettili-d s umata deg uḍris n tsekla (tamacahut) d amseḍfar n yineḍruyen 
segmi ara bdun alamma kfan,izeggir-iten-id imerna n wakud .Md: yiwen n 
wass, azekka… 

d-Adeg33 

D aferdis deg tesleḍt n tsiwelt .D adeg id-yemmalen anda iḍerrunt tigawin.D 
netta i d-yeskanen deg waṭas n tegnatin amek iga uwadem. 

  Di lewhi n Muḥend Akli Salḥi  « Adeg d aferdis deg tesleḍt n tsiwelt. D adeg i 
d-yemmalen anda tḍerru tigawt. D netta diɣen i d-yeskanen, deg waṭas n 
tegnatin, amek igga uwadem.Yettili-d wannect-a s uglam n wadeg (ismawen d 
lewsayef n yimukan) anda tḍerru teḥkayt.»34 

  *Seg tama ad naf  Reuter yefka-d awal ɣef wadeg  yenna-d :« adeg d aferdis 
agejdan i d-yettbanen s waṭas deg wungal, tezmer ad tban s sin wudmawen, 
tamenzut deg wassaɣen tesɛa akked d tilawt, tis snat di twuriwinines d axel n 
uḍris» .35 

                                                             
30Djellaoui .M, Tiwsatin timensayin n tesrit taqbaylit,Ed HCA,Tizi-ouzou, 2007 ,p29 
31 Salhi .M.A, Asegzawal ameẓyan n tsekla,Ed L’odysée,Tizi-ouzou, 2012    p23 
32 Ibid,p23  
33M.A.Salhi ,opcit,p24  
34 SALHI.M.A, Op cit, P 11. 
35 Reuter.Y,L’analyse du récit(2 Edition),Nathan/HER,Paris,2001,p55 

e)Taɣessa(lebni) 

Taɣessa n tmacahut tebna ɣef kraḍ n tegnatin: 

  *Tagnit tamezwarut:D aḥric amezwaru n tmacahut ,deg-s id yemmal win d-
iêekkun iwudam yettekkin deg teḥkayt.D aḥric-a i d-yemmalen daɣen melmi d 
wanda teḍra teḥkayt ,ttilin-d deg-s isallen yerzan akud: Zik-nni, Deg yiwet n 
tallit,Deg yiwen n lweqt,…  

Llan daɣen isalen n wadeg: Deg tezgi,Deg yiwet n taddart,deg yiwen udrar…deg 
tegnit-a ,ulac kra n ccwal ,nettaf-d deg-s nettaf deg-s lahna, d tagnit anda ad 
naf iwudam ttɛicin di talwit. 

   *Tagnit tis snat(tamarwayt): 

D tagnit anda i d-ttlalen deg-s wuguren ,tessebgan-d amek beddun 
ineḍruyen,yezmer daɣen ad d-lalen iwudam imaynuten,iwudam-agi llan wid I 
yettakkaten ad frun ccwal, llan wid id-yettilin mgal ferru n ccwal . 

   *Tagnit n taggara: 

D aḥric aneggaru n tmacahut deg-s tettili-d tifrat n wuguren .deg-s yemmal-d 
win id-iḥekkun amek tekfa teḥkayt .Tuget n tmucuha ttfakant akken 
yelha,aṣaḍ ad yawev ɣer wayen yebɣa ,akken daɣen yettili ferru n ccwal ulac 
uguren , anda tettfaka s lferḥ am: zwaǧ s timlilit…akken daɣen taggara tettfaka 
s usugen n yimsefliden i taggara. 

    f-Iwudam 

Ur nezmir ara ad nessugen tamacahut mebla iwudam acku  fell-asen i tebna,d 
nutni i yesselḥayen ineḍruyen d tigawin .Nezmer ad d-naf iwudam d imdanen 
ilawen ,akken nezmer ad ten-naf d iɣersiwen ,di tmucuha yella wanda ur asen-
xeddmen ara isem(yiwet n teqcict , yiwen urgaz)yella daɣen wanda iwudam 
xedmen-asen isem(Taklit)anda ad d-naf daɣen tuget n tmucuha ttaken-asent 
azwel ilmend n wassaḍ neɣ awadem agejdan Md:tamacahut n 
silyuna,tamacahut n basɣar,tamacahut n belɛejjuḍ… 

*Iwudam igejdanen: 

  D iwudam i ɣef bnan yineḍruyen n tmacahut ,ttilin seg tazwara almma d 
taggara. Awadem agejdan yettili d netta i d assaḍ deg tmacahut. 

*Iwudam inaddayen: 

D wid ur d-nettuɣal ara s watas deg teḥkayt.Llan yiwudam yekkaten ɣer 
lxir,ttilin ɣer yidi-s n wassaḍ ad t-ɛiwnen akken ad yefru taluft(imalalen),llan 
wiyyav kkaten ɣer ccer,ttilin-as d aɛewwiq i wassaḍ,xellqen-d 
uguren.(imnamaren) 

9/ Wid i d-ijemen tmacahut timawit: 

   Yal tawsit tesa wid ixedmen fell-as, dɣa tamacahut yellan deg timawit, aṭas 

n wid ixedmen inadiyen fell-as, abada inagmayen n  irumyen, mačči kan-aka! 

acku san iswi-yen meqren deffir n wanect-a, iswi ameqran ad isinen taɣessa n 

tmetti-agi, iwaken ad ṛeṣṣin tigussa-nsen deg wakal n tmurt-neɣ, ad qimen 

ilebda.Ayagi ibeynit-d Adolph Hanoteau mi i-d-yenna: « Timucuha n tmurt n 

leqbayel  ttwajement-d iwakken ad awint ibaɣuren i unekcum arumi »36   

  Maca  yessefk fella-ɣ ad nejbed lwelha, yal tawsit deg tawsatin timensayin ma 

yella teqim deg timawit attruḥ deg iɣẓer n tatut, ɣas ma yella maci d iswi 

usnan i ɣef ttnadin maca inutni i wum ara tuɣal teǧmilt. Dɣa ad naf aṭas n wid 

id-yesmenen tuget n tmucuha ad nebdar gar imezwura i ixedmen tizrawin ɣef 

tsekla timawit taqbaylit s umata, abada annar n tmucuha  deg iseggasen n 

ɛecrin(20),  di lqarn wis saṭac(19)  Hodgson william 1829 id yessufeɣ-n yiwen 

wedlis  deg-s aḥric  iwumi   isema « Collection de contes et de chante kabyle » 

adlis-agi iwumi isemma « Collection of berbér songs and tales » 

 Deg 1830 mi  i d-yekcem urumi , tasekla taqbaylit tebda tettnarni, dɣa bɣan 

kra n yemyura ad issinen tasekla-agi timawit, ayagi yenna-t-id 

Savignac « Irumyeni d-imezwura  id yeskeflen folklore aqbayli »37. 

                                                             
36 Hanoteau .A , Essai de grammaire kabyle, Ed ,Alger Bastid, Alger, 1858. p14. 
37 Savignac.P ,Conte berberes de kabylie , Ed ,Publication Universitaire de Quibec, Canada,1978 .p199 

    Gar wid i d-yeskeflen timucuha i yellan di timawit ad d-naf  Baron Henri 

Aucapitaine, i d-ijemen kra n temucuha n yiserdasen iwumi i 

isemma « Contes militaires de la grande kabylie » 

   Yella daɣen Joseph Rivière, yessufeɣ-d yiwen  n wedlis ɣef temucuha n 

timawit s yissem « Recueil de contes  populaires  de la grande kabylie et de 

Djudjura 1882 ». 

    Deg 1885 , Rennet  Basset « d asniles, yeɣra taɣessa n tmetti d wemdan » 

Yessufeɣ-d aṭas n yedlisen ɣef tmucuha gar-asen : « Salamon et le dragon », id 

yettwasufɣ-n  di ( Bulletin de correspondances Africaines) , « Contes 

populaires berbéres » , « Nouveaux contes berbéres », « Contes populaires 

d’Afrique » 

    Ma yella d August Mouliéras yerna-d  assufaɣ deg uḥric-agi  n tmucuha 

yiwen wedlis ɣef tumgisin d tmucuha timakunin deg tmurt n leqbayel  iwumi 

isemma « Legendes et contes mirveilleux de la grand kabylie »  i d- yefɣen gar 

1893 d 1897. Anagmay-agi yerna-d yiwen wedlis ɣef  

Jeḥa isema-as : «  Les forberies de si Djeha » deg useggas 1965. 

 Dɣa ad-jeb-d lwelha dakken idlisen-agi ttwasuqlen sɣur Camille Lacoste 

Dujardin.   

      Di teggara n lqarn wis 19,d tazwara n lqarn wis 20 bdan kra i d-yessufeɣ-n  

Aṭas n yedlisen  amedya : Bou Yabés:  « Récits et légendes de la Grande 

kabylie » « Légendes kabyles » , « Légendes de Ouadia », « légendes et 

souvenirs » Deg 1897 d 1902 yessufeɣ-d Paul Leblac de Prébois   « Essai de 

contes kabyles » yessufeɣ-d yides tassuqilt  ɣer tefransist, yerna-d yiwen 

wedlis iwumi isema « L’aurore et médaille d’argent » . 

   Ɣer tama n inagmayen-agi ad d- naf, nulfan-d imawlan n tmurt n leqbayel  

ttakin s  ugaruj n tmucuha i izemren ad-iruḥ gar tassuta d tayev, gar-asen Si 

mar Said Bulifa deg useggas 1904 d netta i d aqbayli  amezwaru i d-ijemen 

tamedyazt, yak d waîas n tewsatin . Idlisen-–is : «Recueil de poésie 

kabyle » , «Méthode de langue kabyle », Boulifa  iswi-s s ussufaɣ n  yedlisen-agi 

iwaken ad yessenet  i yegduden n tmura dacu-t tsekla timawit taqbaylit,  arnu 

ɣer waya yussa-d mgal tikta  n unekcum arumi abada  Hanoteau,  yak d wayen 

id- yenna deg udlis-is  « Poésies populaire de la kabylie du Djurjura » . 

   Syin-akin yussa-d  Léos Frobinus   yettwaḥsaben gar  inagmayen  n tsekliwin 

n lafrik « Conte kabyle » , dɣa ayen yak id yessufaɣ d idlisen 

unagmay-agi yesa assaɣ ɣer ugaruj n tsekla timawit taqbaylit, maca ayen i d 

yejma ur d as-yefki ara  ismawen i yemsiwel ur d yebdir ara ula d imsulɣa,  

wala adeg deg yittidiren. 

    Ma nuɣal ɣer way-agi i d-yejma ad d-naf yessuqel-it-id Mokran Fetta ɣer 

tlalmanit yessufeɣ-it-id d iḥricen, Feɣent-d daɣen kra n tmucuha s trussit s 

yisem « contes kabyles » deg 1923 . 

 Ɣer tama n inagmayen-agi tella yiwet d tameṭṭut, d Marie Louise Amrouche i 

d-yessufeɣen yiwen wedlis i wumi i tsemma « Le chéne et l’ogere » deg 1917, 

tamyarut-agi tarna-d sin yedlisen ɣef tmucuha « La fileuse et la fée »,  yak 

« Conte kabyle: Londja, fille de Tseriel ». 

    Deg traḍ n umaḍal wis sin assufaɣ n yedlisen yeḥbes, almi d 1944 id yuɣal 

ussufaɣ d wejma n tsekla timawit. 

   Nezmar ad nezwir s tmucuha i  d-yettefɣen deg (Le centre d’Etudes Berbére 

CEB), id yennulfan deg 1946 Sɣur  Jean Marie Dallet,  axxam n  ussizreg-agi 

yuɣal ibeddel isem (Fichier de Documentation Berbére FDB) aṭas n yedlisen d 

tesɣunin id yettefɣen deg uxxam-agi  ussizreg, ad d- naf gar tmucuha n 

timawit id leqḍen: « Tamacahut bbungif d wubrich , «Tamacahut en Muc »n 

Jean Louis Degezelle, yak d tmacahut n Belid At li  « Tafunast igujilen »  

1951, yerna-d Genevois.H  yiwet n tmacahut iwumi isemma: « Tamacahut n 

Waɣezniw », « Tamacahut n Harun Racid  » , « Tamacahut ggem taḥsayt », 

« Tamacahut ufehham », « Tamacahut bbulac d lalac » ,Tamacahut « Ueqqa H-

hmimez», yella ɣer tama n tmucuha-agi yiwen wedlis yesan azal d ameqran n 

Belid Ait li s yisem  «Les cahier de Belid, ou la kabylie d’antan ». Deg-s sin 

yerḥicen ttun ur  ten-id-ssufeɣ-n ara, amezwaru d « Trois contes berbére »  n 

Jean Marie Dallet, wayeḍ n umaru-agi « contes kabyle inédits ». 

   Uqbel timunent n tmurt n Lezzayer arraw n tmurt lan ttazalen s zdefir n 

yiwen yeswi d timunent n tmurt-nsen, dɣa ɣef waya d irumyen  i yeṭṭfen adeg 

d ameqran deg inadiyen  yak yanan aḥric-agi n tmucuha, almi d aseggas 1969. 

Maca ur nezmir ara ad nini ulac yak wid id yessufɣen acku Mulud Ferun 

yessufeɣ-d tamacahut n « La vache des orphelins » deg 1953 . 

    Dɣa yessefk fella-ɣ ad nejbed lwelha dakken  membad timunent yuɣal yeswi 

n inagmayen irumyen maççi kan iwaken ad isinen taɣessa n wegdud azzayri, 

maca bedlen-t udem uɣalen deg ubrid usnan, amedya ɣef tmucuha-agi ad 

naf(timucuha n Saḥra, timucuha n Lezzayer tamanaɣt s tantala n Lezzayer 

tamanaɣt. 

     Pierre Savignac  yessufeɣ-d « Conte berbére de kabylie » deg 1978 , tezwara 

n 1980 aṭas n wid id yukkin s tsekla timawit tezmar ad truḥ deg tatut ihi 

yessefek fell-asen ad t-id jemen arnu ɣer waya ad tili d tikti seg timawit ɣer 

tira, dɣa  yebda Mulud Mammri amusnaw n tusna n tmetti taqbaylit yessufeɣ-

d deg 1980 « Conte berbére de kabylie: machaho! Tellem chaho!  ». 

    Deg 1966 Tawes emmruc, tessufeɣ-d «Le grain magique : contes, poèmes et 

proverbes de kabylie» , isefra-agi yak d inzan-agi tewiten-id s$ur yemma-s 

Faḍma At Menṣur. 

  Yusef  Nasib, anagmay n tsekla tamaziɣt yessufeɣ-d ula d netta kraḍ 3 n 

yedlisen ɣef tmucuha id yejma seg timawit, amezwaru « contes du Djurjura » 

deg 1982, Syin akin yessufeɣ-d sin yedlisen niven « Contes kabyle », yak  

« Contes du centre Algérien ». Ma yella d Taher Ouseddik  ijeme-d timucuha s 

yessem « Contes populaires » i d yeffɣen deg 1985 . 

   Deg 1991, Hamsi Bubeker yessufeɣ-d deg temmurt n Belgique 

« Contes berbére de kabylie » , Deg 1997 Sakina Ait Ahmed  tessufeɣ-d 

« M’hend ucen » , yerna-d Mélaz Yakouben  « Contes  berbéres  de  kabylie et 

de France », ɣer tama n inagmayen-agi ad naf  d Mussa lebkiri ula d netta 

ijeme-d timucuha n timawit n tmurt n leqbayel, Ma yella d Moussa Lebkiri, d 

amaru yessufeɣ-d deg 1996 « Le voleur du roi : conte de tradition oral kabyle  »  

   Anaɣmas  Nasser Mouzaoui  yessufaɣ-d «  Contes Africains  »  deg 1992. 

Salima Ait Mohamed  yessufeɣ-d sin  yedlisen id  yejma, amezwaru deg 1999  « 

Contes magique de Haute kabylie » , ma d wis sin  deg 2000  yettwaxeṣ ɣef 

tmucuha n usugen « Contes merveilleux de  la méditerranée »  

      ɣer tama n imusnawen-agi yak  yella Yousef  Allioui d amusnaw n tesnilest 

yessufeɣ- d  deg  2001 sin yedlisen « Contes kabyle : de contes de cycle de 

l’ogré, yak  Contes kabyles Timucuha », deg useggas-ni kan yessufeɣ-d  

Sliman Chabouni  « Le Roc du Midi suivi de Moch »,  yella daɣen Larbi Rabdi 

deg  2003 id yessufɣen « Le roi et les trois jeunes filles et autres contes  

berbéres de kabylie » , deg 2006 yerna-d « Contes de la tradition oral kabyle » , 

yarna-d adlis Brahim Zellal « Roman de chakal » , yesa aṭṭas n yeḥricen deg-s 

yiwen waḥric  d timucuha n leqbayel id yekkan seg timawit. 

Ma yella d  Mohamed Ait Ighil ijeme-d timucuha deg 2001 « Atlanta » , 

    Ma d axxam n usizreg n H.C.A. yessufeɣ-d aṭas n tmucuha gar-asen-t :      «  

Acu i aɣ-d-nnan ger yetran » n Halima Ait Ali Tudert,  yak d « tmacahut n 

basɣar » n Nadiya Ben Mouhob…atg 

     Salem Zenia ula d netta yessufeɣ-d deg useggas 2008 timucuha deg wedlis 

iwumi isemma  « Yella Zik-nni » … 

10/Tamacahut yettwarun : 

 Tamacahut yettwarun  neɣ ma nezmar ad nini tamacahut id snulfan kra n 

yemyura ur txulef ara aṭas ɣef tmucuha yellan deg timawit, inagmayen-agi 

arḍen kan ad snulfun timucuha seg usugen yellan deg wallaɣ-nsen, neɣ win-d 

tikti seg ineḍruyen  yellan deg tillawt. Akken daɣen i nezmar ad d- naf tuget n 

yemyura-agi ttawin-d timucuha-nni yellan deg timawit ɣer tira maca s wudem 

yemgaraden cwiṭaḥ, s nulfuyn-d kra n yismawen imaynuten.   

   Dɣa ur d-nettaf ara aṭas n umeslay fell-as, ula d inagmayen ur demeslayen ara 

fell-as s waṭas d kra kan n wawalen id nufa ɣer wigi yettarun timucuha-agi, 

amedya Akli aqbayli mi  i s-nefka asteqssi ɣef waya yenad dakken : « Nekk mi 

ara  yebɣu ad yeṭṭes mmi ttawiɣ-as-d timucuha n zik, maca mi id uffiɣ imaniw 

ttawiɣ-d timucuha-nni kan i wumi id ttalsaɣ dɣa ardaɣ ad snulfuɣ timucuha s 

tigad-nni yellan akken deg timawit maca yettilid kra n ubidel deg sent  ɣef 

waya uffiɣ-d imaniw snulfaɣ-d kra n tmucuha syin akkin uriɣ-tent »38 dɣa 

nekenti ur nezmir ara ad nesnulfu tabadut s yimanenaɣ, aneǧ ayagi i wid i 

ixedmen tizrawin deg waḥric-agi. 

11/wid id yesnulfan timucuha s teqbaylit : 

Mačči aṭas n yemyura i yellan laḥsab n yinadiyen inaxdem, maca nufa-d kra 

seg yimyura i iarven ad snulfun timucuha di tallit-agi tamirant, nufa-d daɣen 

                                                             
38 Sɣur amsulɣa : A. A 

kra n wid i yulsen kan i tmucuha-nni n zik i yellan deg tgemmi n tmurt n 

leqbayel, maca s wudem d amaynu 

Gar imyura-agi ad naf : -Akli Kbayli neɣ amek i as-qqaren kra Akli Azwawi 

netta ijeme-d timucuha  iwumi  isemma « Imeṭṭi n bab idurar » , yerna-d deg 

2002 « Lkuraj n tyaziḍt » .yerna-d daɣen Mraw n tmucuha i yiḍes 2009. 

-Nadiya Djebar, tura-d tamacahut imi tsemma deg ungal i tura (Tif aggur sin 

yemnayen) anda ara d naf  tamarut-agi tura-d sdaxel n ungal-agi  tamacahut n 

tin yifen agur yellan deg timawit. 

  - Kamal Bouamara, yura-d adlis  i wumi isemma Nekni d wiyaḍ, maca si 

zdaxel-is  lant tulisin lant tmucuha amedya ( Taqṣidt n ziz d zizu ) 

-Kamal Bumara (Tirgara) yewwi-d tikti deg tmacahut n Uḥeddad n lqalus 

maca yebda-tt-id seg taggara n tmacahut n uḥeddad lqalus. 

   Ma nuɣal-d ɣer Chemini d amaru i yettekin ɣer terbat n Abranis yessufeɣ-d 

Ukuẓ 4 n tmucuha:  « L’épine, Sybous,Tanina ,Macina .» yak timucuha-agi 

 skelsentent ɣef  iḍebṣiyen. 

- Hamum Aḥmed « Tamacahut n temqerqert » yessufeɣ-itt-id netta s yiman-is, 

tesa azal n 32 n isebtaren. 

12/Wid i xedmen tizrawin ɣef tmacahut taqbaylit : 

Gar wid ixedmen tizrawin ɣef tmacahut taqbaylit ad naf: 

* Camille Lacoste Dujardin texdem «le conte kabyle ,Etude ethnologique,1982. 

*Nadia Ikni At Mansur«A la recherche de l’ame,Interprétation d’un conte 
kabyle initiatique 2005. 

*Nabil Faresi«L’ogress dans la litterature orale bérbére 1994.  

*Youcef Allioui «L’ogress et l’abeille ,conte kabule-timucuha. 

Imahilen n lmagistére : 

*Farid Mechai «le conte linitiation de l’oralité a l’ecriture , Mémoire de 
Maitrise Univérsité de Franche-Comté U.F.R.des siences du language de 
l’homme et la sociéte,octobre,1995. 

*Rachid Titouche «Les cahiers de Belɛid At ɛli:de conte a la nouvelle»,Tizi-
ouzou,2001 

*Medjadi  Djedjiga«le renouvellement de conte kabyle:le cas d’Imetti n bab 
idurar d’Akli Kebaili»,Tizu-ouzou2012. 

Muḥend Saidi Saida,le récit tafunast igujilen de Belaid Ait Ali:du conte a la 
nouvelle, 2011 

Tagrayt 

 Tamacahut  d tawsit i d-yufraren  gar tewsatin n tsekla tamensayt i ɣ-  

d-yewḍen s timawit,yettuneḥsab d lsas,d tagejdit,d udem adelsan n tsekla 

taɣarfant.,tuɣ amkan s tehri deg tmetti taqbaylit acku tzeddi gar 

twaculin,ss+eǧhadent assaɣen gar yimdanen aya ɣef leḥsab n twuri tagejdant i  

tesɛa ama deg uselmed,deg ttrebga d uwelleh d wayen nnḍen, d tagnit ula i  

usedhu , d tagnit anda yettaf ugdud aqbayli iman-is akken ad yessenfali ɣef  

wayen yessaram d tukksa n lxiq d wurfan $ef wul. 

    Deg yiseggasen-a ineggura nezmer ad d-nini belli tamacahut deg rrif ur  

ttuqtent ara twaculin i ten-tid-yettawin deg yexxamen-nsen ,tbeddel tmuɣli n  

tmetti ɣur-s nnulfan-d wallalen imaynuten i yeṭṭfen amḍiq n tmacahut akka 

am tiliẓri i beṭṭun iɛeggalen n twacult .Maca ma nsuk tiṭ-nneɣ ad naf wid  

yesseḥbibiren ɣef tmucuha-agi s wallal n tira  yellan ɣer tama  

n timawit,ttwarunt deg yidlisen akken ur ttruḥunt ara deg tatut Md:A.Qebaili  

yuran yerna yesnulfa-d timucuha. 

Tazwert 

  Uqbel ad nebdu tasleḍ wa nekcem s telqayt yessefk fella-nteɣ                                                                                        
Deg uḥric-a  ad  neɛreḍ ad-nawi awal ɣef sin yemyura A.Qbayli  d wayen 
yexdem daɣen ad nessisen adlis-is «Mraw n tmucuha i yiḍes» ,d wegzul n 
tmucuha-is ,Syin ad- nawi awal daɣen ɣef umaru Youcef Alioui d wayen 
yexdem. D wegzul n tmucuha-is 

1)Awal ɣef umaru :  

     1-1Akli Qebayli: 

    yettwassen s yisemn Akli zwawi ilull deg useggas n1953 di tmurt n 
yezwawen (taddart n Tiwal,di Bgayet).Seg 1979 ar tura netta di Tmurt n 
Lalman                  

     D amaru yesƐan duktura deg tusna tasertit , d ameskar n kra n imagraden i 
yura s tutlayt n tamaziɣt . Di t$iwant n Frankfurt am Main (Serice aux affairs 
multiculturelles) di lalman ,deg ta$ult (l’intégration des immégés) s lmendad-is 
ta$awint- –a uɣalen seqdacen deg-s tutlayin n tmazi$t deg (les differentes 
publications). 

   Ayen yeǧǧan A.Qebayli ad yesnulfu ammud n tmucuha i warrac imezyanen n 
tmurt n leqbayel d talalit n mmi-s Yidir deg useggas 1996. Amek ara s 
yesselmed  tutlayt taqbaylit i mmi-s di lalman , di  tmurt i deg tiwaculin 
tiqbayliyin drus mavi i yellan rnu ɣer waya tamettut-is d talalmanit . ihi yebda 
yesnernay deg tsudest  uqbel ad yesselɣu mmi-s akken ad yesselmed tutllayt 
tayemmat iwarac nniven ladɣa wid yettidiren di tmura tibarraniyin ,  

       Ihi tikti-is tennarna asmi s-yesken i mmi-s Yidir tugna n umcic  n «taddart-
is’’Tiwal’’ di tmurt n leqbayel .Fufu d amcic- –nni n jida-s  n Yidir ‘’Oila’’, yebda 
yettales tidyanin n umcic-agi(Fufu) d umdakel-is aqjun (Futi). 

Gar wayen yexdem : 

« Imetti n bab idurar » ,2009,Harmattan, France. 

« Lkuraǧ n tyaẓiḍt » 2002,Harmattan ,France. 

« Mraw n tmucuha i yives »,2009,Acheb,Tizi-ouou. 

2)Asisen n udlis « Mraw n tmucuha i yiḍes » : 

    « Mraw n tmucha i yiḍes » d yiwen n udlis amaynut i yura Akli Qebayli deg 
useggas n 2009 i warrac imectaḥ, deg tezrigin Achab, tazwert-is yura-tt Kamel  
Nayet zerrad.Akken yella-d wawal iwarac imectaḥ sɣur Yidir  Qbayli. 

      Deg udlis-agi yal tamacahut tettfaka s tuttra, deg-s 95 n yisebtar , deg  
tferret tamenzut n udlis-agi ad-naf  tugna n kra n yiwudam  id yettikkin deg 
udlis-agi. 

   Ɣer taggara ad d-naf deg tferret taneggarut ,tameddurt n umaru,akken daɣen 
yefka-d awal-is ɣef wamek i ilaq yiwen ad iḥareb ɣef tutlayt-is d yidles-ines 
ladɣa timucuha . 

 3)  Agzul n tmucuha : 

Tamacahut tamezwarut « Futi,taɣardayt » : 

   Tamcahut-agi tewwi-d ɣef cwal  i d yellan ger Fufu akked Futi $ef Weksum  
id-yuɣ  Fufu tagara ur d- yufi ara amur-is ,Yenwa d futi id-as-t-yeççan lad$a d 
taɣardayt it yeççan tekar amennuɣ ger-asen maca tu$al tbegnen-d ima-is s yin 
u$alen msefhamen ,imi d wis tlata kan i ten yerwin akken qqaren wis tlata d bu 
tlufa. 

Tamcahut tis snat « Fufu,Aɣyul » :   

    Tamacahut-agi tewwi-d ɣef lexdaɛ I yellan ger weɣyul  d Fufu imi it-ibub 
saxxam  netta ireggem-as ad-as yerr lxir ad-as d yefk  ɣer taggara ixdeɛ-it 
yerra tawwurt fell-as, maca indeh-as wemdakkel-is Futi yenna-asmaççi d lheq 
fella-k,netta ibub-ik-id s axxam keçç ad-as teççeḍ lxir, dɣa yendem  yuɣal yefk-
as-d timéin i weɣyul  yečča armi yerwa isemḥ-as ɣas akken yella yerfa atas fell-
as ,ad nefhem deg wanecta d akken win ur nezmir I lxi ad yerr arettal. 

Tamacahut tis krad «Fufu ,iselman,imcac»: 

      Tamacahut-agi tewwi-d ɣef Fufu d yemcac nniven ,mi i-d yuɣ iselman 
iteddu icennu deg ubrid-is nutni slan-as gren-d fell-as ksen-as iselman-is ççan-
ten ma d netta yeqqim yettru yugad ad yerfu fell-as Futi, imi s isurdiyen-is id 
yuɣ iselman-nni yeɛweq amek ara s yini ,mi yewweḍ s axxam yeḥka-as yerfa 
cwit fell-as imi ur yerhric ara maca yuɣal isemḥ-as yen-as ar tikelt nnḍen ad d-
naɣ ad nečč alama nerwa. 

Tamacahut tis ukuẓ «Futi yesxerxur»: 

     Tamacahut agi tewwi-d ɣef lehlak n fufug  d usxerxer n futi ur t-neooi ar ad 
yettes dɣa yekker fell-as ikerc-it deg umezzuɣ yuki-d yezɛef fell-as Fufu yeḍeb 
deg-s smaḥ maca netta yeqqim akken yerfa yekcem ɣer texxamt-is 

Tamacahut tis ṭam«Fufu yettef-it ugeffur»: 

    Tamacahut-agi tewwi-d ɣef  Fufu mi iruḥ ɣer umarci  akken ad yeqḍu ,netta 
ur yewwi ara tasdarit –is mi d yuɣal s axxam yettazal yeɣli-as lqeḍyan-nni 
maca amdakkel-is isemmeḥ-as yen-as  Fufu yessefk fell-aneɣ an meyyez uqebel 
ad teḍeru twaɣit. 

Tamacahut tus tẓa«Fufu d yemdukkal-is  n umadaɣ» 

    Tamcahut-agi tewwi-d ɣef Fufu mi iruḥ ɣer umadaɣ ad inadi ɣef yemdukal 
maca yiwen ur t-yeqbil iɛdda yuɣal ɣer umdakkel-is amezwaru Futi.  

;Tamacahut tis mraw«Fufu d futi rezfen ɣer Lalman»; 

      Tamacahut-agi tewwi-d ɣef  Fufu d Futi imi ddan d sin ibelluraǧ ɣer  Lalman 
ɣer umdakkel nsen Yidir maɛna deg ubrid nsen mugren-d ijidar n Lalman 
ugin- asen  ad awin yidsen  Fufu d Futi ,maca s lemɛawna n yibelluraɣ  n tmurt 
n Lalman ssawḍen ad ɛeddin ɣer tmurt n Lalman akken daɣen mi wḍen ɣer 
lalman ttfen-ten yimsulta maca sawlen i umdakkel- nsen Yidir I ten-id iselken 
seg-sen syin yewwi-ten s axxam maca ɣer taggara uɣalen d arrac imuḥricen d 
imdukal n Yidir ttɛicin akk di tmurt n tmazɣa tamurt-is taḥeqqanit.     

1-2 Youcef Alioui : 

   Youcef Allioui yexdem d aselmad n tdamsa deg tseddawit n Paris. 

Yewwi-d agerdas deg uɣarbaz n tanezzut(commérce),daɣen yexdem 18 n 
yiseggasen d amassay adebli. 

    Y.Alloui ,d amaru yesɛan Duktura deg tesmetti akk tiklisent n 
umahil,yexdem daɣen d aselmad n tmaziɣt deg tseddawit n Paris,  

    Y.alloui d win iqedcen ɣef tmaziɣt anda ad t-naf yettekki acḥal d iseggasen 
deg terbaɛt n tezrawin d inadiyen n tmaziɣt deg tseddawit n Paris, Rnu ɣer 
waya  yetteki daɣen deg usufeɣ n uẓawan n tmaziɣt  « Tiwizi »yexdem deg-s d 
amekfaḍu deg yiwwet n tedwilt(tutlayt n tmaziɣt)gar iseggasen (1982-1986). 

Asisen n wedlis-is :«Timucuha n tmurt n leqbayel»(contes Kabyles) 

   Adlis-a yiwwen seg yedlisen yura Youcef Allioui deg tezrigin n Harmattan  
deg useggas 2001 .Ad naf deg-s snat n tmucuha si tiḥǧiwin uwaɣzen yiwwet 
isemma-as«Mdakkel d uwaɣzen» tayeḍ «Muḥend Ajdaɛ d uwaɣzen» yura-ten s 
tefransist d teqbaylit ,timucuha-a yewwiten-id seg timawit . 

    Deg tferret tamezwarutd  n udlis-a yemmeslay-d cwiṭ ɣef tmacahut taqbaylit 
ma yella deg tferret taneggarut anda d yefkka ṛṛay-is ɣef wazal tesɛa tira n 
wayen i d-aɣ d ǧǧan lejdud . 

Agzul n tmacahut :«Mdakkel d waɣzen» 

   Yella yiwen ilemzi qqaren-as Mdakkel,seg wasmi meẓẓi ,yesdukel lefhama d 
tezmert,yesɛa aɛuwdiw mi s yesserfeq ad yaffeg am lebṛaq. 

   Asmi yewweḍ Mdakkel ar tissulya ,yiwen n wass tenna-as yemma-s a mmi 
ilaq-ak ad tzewǧeḍ ,ma tella kra n teqcict i k-yeččuren allen  ,dɣa Mdakkel 
yenna-as i yemma-as belli taqcict i d-as yeččuren tiṭ d yelli-s ɛemmi-s, dɣa 
yemma-s ur tebɣi ara tbeddel-as deg umeslay ,mkul mara as-d-iɛewed ad as-
tbeddel ameslay Almi n yiwen wass yenna-as dacu im tga yelli-s ɛemmi ,dɣa 
tenna-as: «A mmi ,si zik nufa-d qqren-d «akka I tayelɛemmet,ɣas tssenḍet ɣer  
tayet,ammer tufa awaɣzen ad k-yečč».yewhem deg wayen akkai d-as tenna 
,almi d yiwwet n tikelt yeqqim almi d yeɣli ṭlam yesserǧi aɛuwdiw yesserkeb 
yelli-s ɛemmi-s yeffeɣ taddart yekcem tayeḍ. Almi iwḍen ɣer yiwwet n tmurt 
yexla-t waɣzen yenna-as Mdakkel dagi ara neqqim,netta yeffeɣ ad inadi ɣef 

waɣzen yundi-as taqellɛt yeṭṭefit-id yewwit-id s axxam yeger-it daxel n tesraft 
,iweṣṣa yelli-s ɛemmi-s d akken ur tettqarrib ɣer wemkan anda yella waɣzen. 

  Am akken yuɣ tanummi Mdakkel yettṛuḥu ɣer ṣṣyada,yelli-s ɛemmi-s teǧǧa-t 
almi yeffeɣ tṛuḥ ɣer wɣzen tenna-as ḍebber felli amek ara nesselqu Mdakel 
yenna-as innas am d-yawi teffaḥ lmeḍkur,mi d yuɣal Mdakkel terra iman-is 
tuḍen dɣa tcerḍ-as ayenn akka s d-yenna waɣzen ,iruḥ Mdakkel icawar Amɣar 
azemni ,dɣa m t-id yewwi teffaḥ-nni yessedhat umɣar-nni  s umeslay  ,yenna-
as umɣar I yelli-s ṛuḥ zzu-as timẓin I uɛawdiw tiniḍ-as «axx timẓin d yewzan d 
Cmimḥa i tent-id yezzan».Cmimḥa  tekkes teffaḥ-nni tbeddel-as-d wayeḍ-
nniḍen 

   Yuɣal-d Mdakkel yewwid teffaḥ-nni yefka-as-t I yelli-s ɛemmi-s ,kran wussan 
kan daɣen terraiman-is tehlek tenna-as awiyi-d ayefki n tsedda deg teglmt n 
mmi-s ,iṛiḥ mdakkel yewwi-d ayefki m d yuɣal i dehm-d s wemɣar azemni 
,Amɣar-nni daɣen yessedhat kan sumeslay, yelli-s tbeddel-as-t s  uyefkki n 
taɣaḍt ,yuɣal-d yewwi-as-tid i yelli-s ɛemmi-s ,kra  n wussan kan tufa-as-d 
ssebba nniḍen ,tenna-as awiyi-d aman  n lḥayat i ɣef temcenqaren idurar 
,daɣen iṛuḥ ad as-tid yawi ,akken mkul mara d yuɣal ad iɛeddi ɣef umɣar 
azemni ,yelli-s ad as-t-beddel ayen d yewwi ,ad tṛuḥ ad as-tezzu timẓin I 
uɛawdiw as tinni «axx timẓin d yewzan d Cmimḥ i ten-id yezzan». 

 Ɣer taggara yelli-s ɛemmi-s tenna-as I waɣzen ilaq a y-id affeḍ tiḥila nniḍen 
,yenna-as ilaq ad teddmeḍ asaru n leḥrir ad tsenseḍ deg cmaɛ n tamment sebɛa 
wuḍan d sebɛa wussan .Dɣa yelli-s ɛemmi-s teṛja Mdakkel almi d yewweḍ 
tenna-as ttagdaɣ,ilaq ad zṛeɣ ma yella d ṣṣeḥ zemrreɣ ad ttekleɣ fell-ak ,yenna-
as amek ara xedmeɣ,tenna-as ilaq ad k-cuddeɣ s usaru-agi ad ẓreɣ ma tzemṛeḍ 
ad tesnessṛeḍ ,dɣa t cudd-it seg uqrru almi d iḍarren , yeɛreḍ amek ar d 
yessenser ur yezmir ara asaru-nni igzem-it almi d iɣes ,yenna-as I yelli-s 
ɛemm-s texdaɛḍ-iyi ,dɣa imiren yelli-s ɛemmi-s tessufeɣ-d waɣzen-nni ,nnan-
as i Mdakkel dacu ar k-nexdem yenna-asen gzemt-iyi d lmefṣul tesrekbem-iyi 
ɣef uɛawdiw-iw tinim-as «Timẓin d yewzan d Cmimḥa itent-id yezzan».Dɣa 
aɛuwdiw iṛuḥ anda yennum   itett-d timẓin ,almi d yewweḍ s axxam n wemɣar 
azemni ,yeqqim Mdakkel ɣur-s ,yefka-as aman –nni n lḥayat  ,yerna-as teffaḥ n 
lmeḍkuṛ-nni I d-as ibeddel -akken almi yeḥla ,ɣer taggara yuɣal-d ɣer yelli-s 
ɛemmi-s yerra-d ttar-is akken id tegzem i t-yegzem. 

Tazwert 

   Deg uḥric-agi wis kraḍ ad nexdem tasleḍt  n wedlis n tmucuha  «Mraw n 
tmucuha i yiḍes»  n Akli Qbayli ,tasleḍt-agi ad tili d aserwes gar tmacahut 
tatrart id yesnulfa A.Qbayli d tmacahut tamensayt id yejmeɛ Youcef Alloui 
iwakken ad nbeggen anect-a neddem-d yiwet n tmacahut seg tmucuha 
timensayin id yejmeɛ Y.Allioui«Mdakkel d waɣzen » , akk  d umedya seg 
tmucaha  n Wakli Qbayli«Fufu d Futi rezfen ɣer Lalman» ayagi iwakken ad 
nbeggen amgired d wemcabah yellan gar snat n tmucuha-a si tama n tulmisin  
d tɣessa  .S yin ad nbeggen merra ayen id yewwi d amaynut deg tmucuha-is 
ulac-it deg tmacahut tamensayt .  

1- ayen id yewwi Akli kebaili seg tmacahut tamensayt : 

   Akli qebaili d win yesseḥbibiren ɣef tɣessa n tmacahut tamensayt ad naf ɣas 
ma timucuha i yura tekkint ɣer tsekla tamirant (yettwarun) maca llan iferdisen 
id yegmer seg tmacahut tamensayt 

       a)Asemres n tsusmi(Silence) 

Gar ttawilat i tessexdam tin id iḥekkun( amsawal ) iwakken ad teǧǧ assaɣ-nni 
yellan gar tmacahut-is d win id as-isellen(imsefliden) ,ad naf deg tmacahut 
tamensayt ad naf tamɣart neɣ tamettut tessexdam tasusmi (silence),llant 
tikwal ad mmeslay mbaɛd yella wanda ara tessusem cwit asmi ara twali 
imsefliden rran lwelha-nsen mliḥ ɣer tmacahut,ayagi yettaǧǧa arrac imecṭaḥ 
ttḥaren iwakken ad ẓren amek ara tkemmel teḥkayt ayagi yettili d tagnit 
iwakken ad teǧǧ arrac ad inigen seg tilawt ɣer usuggen.Akli Kebaili d win 
yesxedmen anecta deg tira-is ayagi dayen yernan cbaḥa i tira-is ,yettban-d 
wanecta  susemres n tneqqiḍin n wegzam( point de suspenssion)  (...) 

Anda amaru ula d netta ibeggen-d anecta deg tira-s susexdem ntneqiḍin-a 
anda ad yemmeslay mbaɛd ad yessusem mbaɛd ad ikemmel ameslay-is 

Md: 

 Futi yeẓra slan-d i ccna-nni icennu abrid abrid ɣef iselman,dɣa yenna deg 
yiman-is:a sen-iniɣ kan tidet dɣa yenna-asen: ah…d iselman i d-uɣeɣ i Futi d 
nekkini acuɣer? Sb31 

b)Allus(La répétition): 

tamacahut tamensayt taqbaylit tettwaḥrez deg tkatut s ttawil n uɛiwed  ayagi 
temmeslay-d fell-as C.L.Dujardin. 

«Allus-agi yezmer ad yili yiwen n wawal ad yettuɛawad snat n tikal ( amyag 
neɣ isem)» . 

b-1-Allus n yiwen wawal deg yiwet n tefyirt: 

Md:Fufu yerra-asen,netta iteddu:tanemmirt,tanemmirt i kenwi daɣen!Ar tikelt 
nniḍen sb50 

Ayen nwala deg umedya-agi yella-d uɛiwed n wawal «tanemmirt» iwakken ad 
ibeggen ccekran-is i tyaziḍt-nni id-as d yefkan timellalin .Aɛiwed –agi yesɛa 
azal d ameqran deg tiddin n teḥkayt,Amaru yessemras-it iwakken ad yeǧǧ 
tiggawin ad ḥyunt am akken imiren iḍrant. 

b-2-Alluss n tiggawin: 

Yella yiwen n ṣṣenf nniḍen n uɛiwed anda ad naf yiwen neɣ sin yemyagen n 
tiggawt  mseḍfaren 

Md:Futi:raju,raju muqel kan ɣer dihina.sb81 

ṣṣenf-agi n uɛiwed yessebgan-d mliḥ d akken amaru A.Kebaili yeṭṭef deg 
tansayit 

c)Asemres n yemyagen n tazwara n yal inaw(verbes introductifs): 

tamacahut tamensayt tettwassen d ttawsit seg tewsatin n tsekla 
timawit,timawit d aferdis n tsekla neɣ d ttawil s wayes ara nessiweḍ izen, 
akken neẓra deg tmacahut timawit yettili-d usemres n yemyagen-a iwakken ad 
nessiweḍ ameslay akken yella i win id yettmeḥsisen. 

   Aḍris «Mraw n tmucuha i yiḍes»yesɛa limarat i yettuɣlen ɣer tmawit ɣas 
akken d aḍris yettwarun rnu daɣen ttawilat n taywalt nnernan maca ad naf 
amaru yettuɣal ɣer tansayit ayagi yettbaned mkul mara nekcem s telqayt deg 
uḍris . 

Deg tira n tmucuha n Wakli Kebaili ad naf yessemres yiwen n ṣṣenf nniḍen id 
nettaf s waṭas deg tmacahut tamensayt am udewenni susemres n 
wemyag«yenna-as» aṭas n yimedyaten id yessebganen anecta: 

Md :Fufu ibedd,yenna-as i Futi :raju,raju kan !ẓer ɣer dihinna akkin .  

       Futi ibedd daɣen,yenna-as :ẓriɣ,ẓriɣ,widak d sin ibelluraǧ. sb81 

d)Adiwenni s umyag «yenna-as»: 

Adiwenni-agi nettaf-it s tuget deg tmucuha timensayin ,yettili d assaɣ gar 
umsawal di lweqt-nni i deg yettmeslay d yemsefliden ,ijebbed-d lwelha –nsen 
ɣer tmacahut .Amaru yessexdam amyag- agi iwakken ad yawi ameslay uwadem 
akken yella .Camille L.Dujardin tesbgen-d anecta  mi d- mmeslay ɣef inaw 
usrid :«d yiwen inaw i yessexdamen inaw arusrid :yal Awadem  yessenfalay s 
yimi n umsawal s usemres n umyag «yenna-as».1 

Md : 

Fufu  aziɣ yella yeččur uqerruy-is d tilufa s waṭas .yenna-as i futi :awah,lemmer 
ufiɣ,tilaq  nruḥ kra n wass ɣer umdakkel-nneɣ Idir. sb81 

Futi ibedd yerra-as :Ih…Idir yezdeɣ di tmurt n Lalman.mačči d kra ara t-yeddu 
yiwen. sb 81 

Akud: 

Timucuha id yesnulfa Akli kebaili ur qinent ara ɣer tallit ideg d lulent ,ad naf 
deg tmacahut id neddem d amedya seg  mraw n tmucuha  id yesnulfa 
yessemres akud agensay ayagi iban-d s umernu n wakud«yiwen n wass»  seg 
tazwara almi d taggara ,dagi ad naf amaru  yewwi-d seg tmacahut tamensayt 
iswi-is iwakken ad yessufeɣ imsefliden seg tilawt ɣer yiwen wakud ur yesɛi  
tilas, ur nettwassen ara  ur neẓri ara  melmi (indetérminé). 

Md: 

Yiwen wass,Fufu d futi llan teddun abrid abrid rrif umadaɣ.Sb 

 

Adeg: 

Daferdis i d-yemmalen anda i tḍerru tigawt d netta daɣen i d-yeskanen deg 
waṭas n tegnatin,amek iga uwadem yettili-d wanecta s weglam n wadeg.Akken 
neẓra deg tmucuha timensayin deg umedya id- neddem seg tmucuha id yejmeɛ 

                                                             
1 Dujardin.   C. L . le conte kabyle, Ed .  Bouchéne, Alger, 1991,p128 

Youcef Allioui Md:«Meddakel d waɣzen»,ad naf ineḍruyen tezzin kan deg sin 
imukan am tezgi neɣ amadaɣ akk d taddart,anda ara naf adeg ur yesɛi ara 
isemawen,  

Amadaɣ d yiwen wadeg i deg ttɛacen lewḥuc am tteryel d waɣzen ,akken id 
beggen deg wawal-is C.L.Dujardin«Amadaɣ d amkan i deg yettili wayen 
iwaɛren(danger) anda tettili teryel,i yellan d awadem agejdan deg tmucuha n 
leqbayel»2   

Ayen id nufa deg tmucuha n A.kebaili ixulef ,ɣas ma yessemres adeg-agi  

(amadaɣ) maca netta  ɣer ɣur-s yuɣal d amkan  n laman d ccbaḥa anda yettefeɣ 
Fufu d Futi iwakken ad merḥen. 

Md: 

Fufu yemceḍ acekkuḥ-is,yeswa ayefki.Dɣa yelsa akustim-is,isebbaḍen-
is,yeddem taɛekkazt,yeffeɣ.Sb 

Fufu yenna d yima-is:assa,ad ffɣeɣ iman-iw ɣer umadaɣ,ad ẓreɣ dacu yellan 
dinna Sb 

Iwudam: 

Am wakken id-nemmeslay ɣef weḥric-a n yiwudam nenna-d d agejdan,ur 
nezmir ara ad nessugen ullis war iwudam d nutni i d aswir d lsas i sedduyen 
tigawin .akken id yenna Reuter.Y«Iwudam mmalen-d tiggawin,tessemlalay-
itent tettak-asent anamek ,akk taḥkayt d taḥkayt n yiwudam »3. 

Tamsalt usemmi n yiwudam : 

  *Asemres n yisem amatu:(nom commun) 

   Akken d- neẓra deg uḥric amezwaru isemawen n yiwudam n tmacahut 
tamensayt amedya id neddem seg tmucuha id yejmeɛ youcef Allioui ,tuget 
nsent sɛant kan ismawen imatuyen md:yiwen n wargaz, yiwet n umɣar 
azemni… ,qlil wanda ad naf yella usemmi n yiwudam, tamacahut tikwal treffed 
isem n waṣaḍ am akken d yella deg tmacahut n Youcef Allioui «Meddakel d 
waɣzen».Meddakel d netta i d aṣaḍ n tmacahut  

                                                             
2 Ibid,p128 
3 Reuter.Y ,l’analyse du recit ,Armand colin(2005-2009),P51 

   Deg tazwara n weḍris n Akli Kebaili id- iban wayen d yugem seg tmacahut 
tamensayt .Anda ad naf amaru ɣas ma yella wanda yefka isemawen i yiwudam 
maca yal tikelt yettuɣal ɣer wamek tebna tmacahut taqbaylit ayagi yettban-d 
deg kra n yiwudam i wumi ur yefki ara isem am(Aɣyul,taɣerdayt, 
ayaẓiḍ,ibelluraǧ…)ayagi yettili kan deg tmacahut tamensayt . 

Taɣessa n tmacahut :  

*Ma yella nexdem aserwes gar snat n  tmucuha-a (tid d yejmeɛ Y.Alioui d tid n 
A.Qbayli) seg tama n tɣessa n tmachut,ad d-naf timucuha id yejmeɛ Youcef   

Allioui ,llant akk deg-sent limarat n tansayit,Ayagi yettban-deg  tulmisin n 
tmacahut yellan deg-sent . 

  *Ma nuɣal  ɣer tmacahut n A.Qbayli deg umedya id nefren seg mraw n 
tmucuha-is id yesnulfa «Futi d Fufu rezfen ɣer Lalman»,ad naf yella wacu d-
yegmer seg tansayit,yella wacu d-yerna d amaynut. 

A deg wayen yeɛnan  tɣessa ad d naf amaru yewwid seg tɣessa tmacahut 
tamesayt anda ara d naf yessexdem snat n twuriwin tigejdanin i ɣef d-
yemmeslay Vladimir Propp mi d yewwi ɣef talɣa n deg tezrawin-is ɣef 
tmucuha timensayin . 

Deg tmacahut n Akli Qebayli nessaweḍ ad nessufeɣ Snat n twuriwin-a fella-
asent  tebna tmacuhut tamensayt . 

Dayen yeǧǧan Akli Qbayli ad yebnu tamacahut-is ɣef snat n twuriwin-a 
:(Arwaḥ d lixṣaṣ )I waken ad isebgen taɣessa n tmacahut tansayt dayen I s 
yernan cbaḥa I tmacahut-is. 

Deg tmacahut tatrart 

-Ṛwaḥ(départ): Mi yeffeɣ Fufu d Futi iwakken ad nadin win ar ten-yawin ɣer 
tmurt n Lalman iwakken ad ad zṛen amdakkel-nsen Yidir. 

 

-Lixṣaṣ:(manque) 

Deg tmacahut tamensayt tamacahut tbeddu miar yill lixṣas ,d tin d taneqqiḍt 
nbeddu ,Dayenid nufa ula deg tmacahut tamirant n A .Qbayli deg tmacahut-is 
id nefren «Fufu d Futi rezfen ɣer Lalman»,ula d netta yebda tamacahut-is s 
lixṣas Md :asmi ebɣa Fufu c Futi ad rezfen ɣer umdakel-nsen Idir ɣer Lalman 

maca ur uffin ara win ara ten-yawin ɣer din syin uɣalen ttnadin amek ara afen 
ttawil n ṛwaḥ. 

   *Deg tmacahut-agi i id nefren n Wakli kebaili ad t-naf bḍant ɣef tlata 
tegnatin :tagnit n tazwara,tagnit tis snat ,tagnit taggara,ayagi dayen yellan ula 
deg tmacahut tamensayt.Dagi ad naf tignatin-a mseḍfarent ta zdat ta dayen 
yellan ula deg tmacahut tamensayt,yal tagnit tcud ɣer tayeḍ    Ihi amaru d win 
yesseḥbibiren ɣef tɣessa n tmacahut tamensayt. 

*Tagnit n tazwara : 

Tagnit-a tettmeslay-d ɣef yiwudam i ɣef telḥa tmacahut ,FuFu d Futi mi bɣan 
ad rezfen ɣer Lalman iwakken ad zren amdakkel-nsen Yidir mlalen d ibelluraǧ 
ḍelben-asen iwakken ad ddun yidsen ɣer Lalman . 

*Tagnit tis snat : 

D tagnit anda i d-ttlalen deg-s wuguren,tessebgan-d amek ibddun ineḍruyen 
,yezmer daɣen ad lalen yiwudam imaynuten.deg tmacahut-agi anda  ara naf 
Fufu d Futi mi bɣan ad rezfen ɣer Lalman wwin-ten ibelluraǧ asmi iwḍen ɣer 
tilas n Spanya mlalen-d d ijidar  (igudar) n Spania ur d-asen ǧǧin ara ad ɛeddin 
ibelluraǧ mmeslayen-asen s wawal aẓidan dɣa ǧǧan-asen ad kemlen abrid  

Asmi id wḍen daɣen ɣer temdint n Stṛasburg,mlalen d ijiḍar n Lalman nna-
asen i yibelluraǧ kunwi ɛeddit ma d imdukal-nwen(futi d Fufu) ur tɛeddin  ara 
dɣa yekker umennuɣ gar-asen deg yigenni uɣalen gren-d ibelluraǧ nniḍen imi 
walan yekker imenɣi uɣalen rewlen igudar-nni . 

*Tagnit n taggara : 

Deg tegnit-a anda tettili tifrat i wugur asmi yefra imenɣi gar igudar d 
yibelluraǧ n Lalman setraḥben s Futi d Fufu mlan-asen abrid ɣer Frankfurt am 
Main anda yella umdekkel-nsen Yidir ruḥen ɣur-s. 

2/Ayen id yewwi Akli kebaili d amaynut : 

Si tɣuri tamezwarut n uḍris nessaweḍ ad nessufeɣ iferdisen i d- as yefkan 
udem amaynut i weḍris-a gar wayen id yewwi umaru d amaynut : 

 a-Tanfaliyin n tazwara d tid n taggara : 

Akken neẓra yakan ,tamacahut taqbaylit tbeddu s tanfaliyin n tazwara tkeffu s 
tanfaliyin n taggara dayen i t-isemxalfen ɣef tewsatin nniḍen ,maca tanfaliyin-
a mxalafent seg temnaḍt ɣer tayeḍ ,yal tamnaḍt amek teqqar . 

   *Tanfaliyin n tazwara: 

     Akli Kebaili deg tmacahut-is «Fufu d Futi rezfen ɣer Lalman» ad t-naf 
yessemres tanfaliyin n tazwara d tid n taggara ayagi dayen yellan ula deg 
tmucuha timensayin dagi amaru yeṭṭef deg tansayit akken iwata,yeǧǧa lebni n 
tmacahut akken tella deg wayen yeɛnan tanfaliyin-a . 

  Deg usarwes i nexdem gar tmucuha timensayin id yejmeɛ Youcef Allioui 
amedya id neddem  seg tmucuha-is «Meddakel d waɣzen» akk d tmacahut 
tamirant n Wakli Kebaili«Fufu d Futi,rezfen ɣer Lalman» ad d nbeggen ayen 
yettemcabin d wayen yemxalafen ayagi ad t-id nessebgen deg tfelwit-a 

Imedyaten : 

Tamacahut tamensay                               
«Mdakkel d waɣzen» 

Tamacahut tamirant «Futi d Fufu 
rezfen ɣer Lalman» 

*Deg tmucuha timensayin amsawal 
yessexdam tanfaliyin n tazwara uqbel 
ad yebdu tamacahut-is tanfaliyin-a 
ttilint d asirem i yessaram ad 
telhu .Md  deg Sb61 

       Amacahu ad telhu 

      Ad teffeɣ annect usaru 

      Win ad-as yeslan ad- as yecfu ! 

 

 

 

 

Sb:60 

*Ma yella nuɣal ɣer tmacahut tatrart 
ad d-naf tanfaliyin n tazwara ttilint-d 
d asuter n wegrud i bab n tmacahut 
,ayen id-yeskanen aya d tanfalit id as-
yeqqar ugrud i unallas md deg Sb 81  

          Mel-iyi-d tamacahut 

          Ad zreɣ dacu  yeḍran 

                    Zik-nni 

                La…La…La 

*Imiren ad-as-d-yerr : 

                   Amacahu! 

                   Ad telhu!  

Sb:81 

Awennit : 

Ayen id ibanen deg userwes-agi dakken Akli kebaili ɣas ma yessemres 
tanfaliyin-a n tazwara maca tanfaliyin i yellan deg tmucuha-is mačči akken 
nuɣ tanummi nettaf-itent deg tmucuha timensayin  yella-d ubeddel deg-sent 
wagi dayen id-as yernan udem amaynut d cbaha i tmucuha-is .dagi ad naf 
yerna-d adiwenni gar umsawal d win i wumi d-ittales,yessekcem-d win i as-
isellen i tmacahut deg tsiwelt-is . 

  Akken neẓra daɣen Akli Kebaili segmi d i tmurt n Lalman i yettɛici yeɛreḍ 
amek ad yesnulfu timucuha ilmend n warrac imecṭaḥ abeɛda i wid yellan di 
lɣerba s tutlayt taqbaylit iqerben ɣur-sen ɛlaḥsab n usugen-nsen iswi-is 
iwakken ur tettun ara laṣel-nsen d tutlayt tayemmat.dayen i t-yeǧǧan ad 
yessexdem tutlayt isehlen tnuseb amek ttxemmin warrac imecṭaḥ 

 



Ixef wis kraḍ                 Aserwes gar  tmacahut tamirant d tmacahut tamensayt 
 

53 
 

 *Tanfaliyin n Taggara : 

Akli kebaili yekfa tamacahut-is s tanfaliyin n taggara am akken id yella deg 
tmacahut tamensayt ,aya ad d-iban deg imedyaten ara d nẓer deg tfelwit-a: 

Tamacahut tamensayt n Youcef Allioui Tamacahut tamirant n Wakli        
kebaili   

    
*Ma yella deg tmacahut tatrart ad naf d 
amseflid (d arrac) i yesnamaren bab n 
tmacahut ad-as yini Md : 
         Sliɣ i tmacahut telha 
          Zriɣ dacu yeṣran zik-nni 
          Ddeqs tura ad gneɣ 
          Iwakken ad imɣureɣ 
          Akekka ad yali wass 
    Imiren ad-as yerr unallas : 
 
              Iḍ ameggaz ! 
Sb:93  

 *Deg tamachut tamensayt  anallas yal 
tikelt mi ara d yaweḍ ɣer taggara n 
tmacahut ad tt-yekfu ,yettawi-id 
tanfaliyin n taggara am akken d ddaɛwat 
neɣ d asnimer i win id yesmeḥsisen md : 
 
        Tamacahut-iw lwad lawad 
        Ḥkiɣ-tt-id i lejwad 
        Uccanen ad-tent yenqeḍ Rebbi  
        Nekkni ad-aɣ yeɛfu Rebbi 
 
Sb:73 

 

Awennit:  

Akli Kebaili d win yesseḥbibiren ɣef lebni n tmacahut tamensayt,rnu ɣer waya 
win id- yernan amaynut ur nelli ara yakan deg tmacahut tansayt ,anda ar d naf 
yessemres tanfaliyin tiwezlanin ,ayen id ibanen  daɣen deg-sen d amaynut d 
akken tanfaliyin-a beddlent yerna ibeddel ula d win i tent-id-iqarren tanila n 
taywalt i yellan ger umseflid tuɣal d amseflid ara d-yessutren ad teḥbes 
tmacahut ticki iwala yeɛya neɣ yennudem .                   

    Si tama nniḍen yella daɣen wayen id yerna d amaynut ur yelli ara di  
tmacahut tamensayt d affiren n tmedyazt anda i cennun Fufu D Futin mi ar 
kkren ad xedmen kra md : 

         Assa ad ččeɣ timellalin 

                  La…la…la 

             Timellalin bninit 

              Ad ččeɣ ad rnuɣ 

              Timellalin bninit 

                    La…la …la 

2-Adeg : 

Akken id nenna yakan deg tmucuha timensayin ur d yelli ar usemmi n 
yimukan   ad naf adeg yettezzi kan deg sin imukan-agi deg yiwet n tiẓgi neɣ 
deg yiwwet n taddart  ur neẓri ara anda s tidet ḍrant tiggawin. 

*Dayen ur nelli ara deg tmacahut tamirant n A.Kebaili  anda ad naf llan-d 
waṭaṣ n yimukan imaynuten yerna-d sɛan ismawen am temdinin yellan deg 
tilawt,amaru yesbeyen-d anda ḍrant   tiggawin s tidet . 

md1 :Frunkfurt Am main,sb89   

Md2 :Spania sb86 

Md3:Stṛasburg,sb 86 

Md4:Fṛansa.sb86 

Md5:Lalman sb81 

Awennit: deg userwes-agi i nexdem gar snat n tmucuha-a(timensayin d 
tartarin) iban-d wayen d yewwi Akli qbayli d amaynut seg tama n wadeg 
,amaynut-agi iban-d deg yisemawen i yefka i yimukan,iswi-is iwakken ad 
iseqreb timucuha-is ɣer tilawt ,win ara yeɣren timucuha-a ad as-yeḥsab rebbi 
am akken ḍant s tidet.  

b-Iwudam : 

    Deg tsekla tamirant ad naf iwudam sɛan azal d amuqran ɣer waṭas n 
yimnuda acku sɛan tamlilt d tamuqrant deg tuddsa n teḥkayt akken id yenna 
Yves Reuter :«Iwudam mmalen-d tiggawin,ttabaɛent-tent,ssemlalayen-
tent,ttaken-asent anamek,akk taḥkayt d taḥkayt n yiwudam».4 

  Akli qbayli d win yefkan azal i yiwudam s waṭas ,yerna yewwi-d aṭas umaynut 
ayagi ad tid- nbeggen deg userwes ara nexdem gar tmacahut n tansayt n 
Youcef allioui d tmacahut tamirant n Wakli qbayli : 

 Imedyaten : 

                                                             
4 Reuter Y .L’analyse du recit,Armand colin(2005-2009),p51 

Awennit : 

Ayen id ibanen deg userwes-agi n yiwudam d akken amaru akli qbayli yewwi-d 
aṭas umaynut abaɛda deg yisemawen id-asen yefka d wamek i ten-yessexdem 
,si tama nniḍen yssexdem abeddel n tfekka ixulfen ayen nuɣ tanummi nettaf-it 
deg tmucuha n zik am tmucuha n tteryel d waɣzen ,netta yefka-asen udem 
icebḥen dagi ahat netta iqsed-d ayen-nniḍen deg wanecta,ɣas ma tamacahut n 
warrac imecṭaḥ maca netta yebɣa ad yissiweḍ izen nni-den i yimeɣri ahat 
yebɣa ad yini amek tidiren yemdanen deg tmetti ama dagi neɣ di berra iberra i 
tmurt. 

 Tamacahut tamensayt n Youcef 
Allioui 

 Tamacahut tamirant n 
Wakli Qebaili 

 

   * Iwudam deg tmucuha timensayin 
id yejmeɛ Youcef Allioui 
Md :tamacahut n «Meddakel d 
waɣzen »,nettaf-iten war isem  md : 
yiwen ilemẓi sb 61,waɣzen sb62 
amɣar azemni.sb64 

*Dagi iwudam xelḍen gar tilawt d 
usuggen ,anda yessexdem imdanen 
yellan deg tilawt d iɣarsiwen  yellan 
deg usuggen am iwaɣzniwen  anda  
ad  ten- naf ttetten imdanen   

*deg tmacahut tamensayt nettaf-d 
abeddel n tfekka (métamorphose) 
ladɣa teryel neɣ waɣzen i 
yettbeddilen talɣa-s ,yettra iman-is 
ɣef ṣṣifa n umdan akken ad ten 
yexdeɛ 

 

   * Iwudam i yessexdem umaru 
A.kebaili  ad-ten naf yefka-asen 
isemawen abaɛda i yiwudam 
igejdanen md :Fufu,Futi ,Yidir sb81 

  *Daɣen deg tmacahut tatrart 
iwudam-is llan deg tilawt ulac deg-
sen asugen  ɣas akken ɣef yiɣarsiwen 
id yewwi (Aqjun,amcic) maca yefka-
asen udem n yimdanen,ttidiren deg 
yexxamen am nutni am 
yemdanen,sɛan 
afrayen,ttxemmimen ;ttmeslayen. 

*deg tmacahut tamirant id yesnulfa 
Wakli qebayli yella-d daɣen ubeddel-
agi n tfekka maca mačči akken i t-
neẓra yakan deg tmacahut tansayt,ɣas 
akken yessexdem iɣarsiwen(aqjun 
,amcic)maca ɣer taggara n teḥkayt ad 
ten-aff beddelen tafekka-nsen uɣalen 
d arrac izedganen d icebḥanen 

  c- Tutlayt : 

 c-1-Awalen ijenṭaḍen: 

 Amaru ɣas ma d tutlayt tusridt i yessexdem maca ad t-naf sya ɣer da yeggar-d 
awalen ijenṭaḍen ama seg tutlayt tafransist neɣ talalmanit ,dayen i d-as yernan 
cbaḥa i tutlayt ,amaru yessexdem tutlayt i nessxdam deg tudert –nneɣ tamiran 
, tudert n yal ass ,aṭas n yimedyaten i deg iban wanect-a md : Amarci ,amutur 
ukamyun,ṭṭumubilat,polizei(s tlalmanit),tilibizyu… 

c-2-Tamawalt : 

 Ma neqqim kan deg uferdis-agi n tutlayt ,si tama n wawalen  ijenṭaḍen  id 
yewwi  umaru seg tutlayin nniḍen, yessemres daɣen amawal amaynut n 
tmaziɣt(vocabulaire) anda yessexdem awalen ur llin ara yakan deg tmacahut 
tamensayt dayen id-as yefkan udem atrar i tmucuha-is ,ur yessexdem ara 
awalen iqburen, ayagi dayen id isebganen dakken amaru yessen ad yelɛeb s 
tutlayt daɣen d win yesnen tutlayt- isa kken iwata. 
Md :tanmmirt,imsulta,amsismeḍ,taxxamt ucucef… 

c-3-Asenqeḍ (ponctuation) : 

Iwakken Akli Kebaili ad yawi aḍris-is s wudem ifazen ,yessemres asenqeḍ 
iwakken ayen id iḥekku ad yesɛu anya(rythme) ayagi yettili deg umkan n 
uwehhi deg yinaw imawi (geste),ad naf asemres n snat n 
teqqiḍin,ticert,taneqiḍt n ubhat,tineqqiḍin n wegzam ,md : 

Deg usebtar wis 91 yiwen umsaltu yenna-as :d keččini i d Mass Yidir ?ɣur-k i d-
usan wiyi ? 

Md2 :Fufu ibedd,yenna-yas i Futi :ṛaju,ṛaju kan !ẓer ɣer dihinna akkin sb81 

Md3 :Idir yessusem kra n tallit,yesla tikkelt nniḍen i yisem-is :Idir…waa…Idir!!! 
Sb 

  d- Aseḍru : 

Tagnit n tmenna n tmucuha timensayin yettili kan deg yiḍ mi ččan medden 
imensi,arrac ad zzin rrif n lkanun i wakken ad slen i teqdimin . 

   Mbaɛd taɣuri yalqayant n weḍris yettwarun«Mraw n tmucuha i yiḍes»,nwala 
d akken limarat n useḍru meḥsub ur llin ara imi d timucuha yettwarun ,ihi 

adlis yezmer ad t-nɣer melmi d-aɣ yehwa ,deg yiḍ neɣ deg wass ,deg wadeg i d-
aɣ yehwan deg uxxam neɣ berra iwexxam. 

 Ihi aḍris-agi «Mraw n tmucuha iyiḍes »yeɛna kan wid yeɣran ayagi dayen 
ixulfen deg tmucuha timensayin i yellan s tuget i warrac imecṭaḥ . 

 e-Adewwan (monologue interieure) : 

Ayen id ibanen d amaynut daɣen deg tmucuha n Akli Kebaili ɣer tama n wayen 
d nebder yakan ad naf iwudam ttmeslayen d yiman-nsen qqaren-d ayen 
ttxemmimen  s ṣṣut ɛlayen ayagi yettid s usemres n wemyag «yenna deg 
yiman-is»  

 md : Fufu yenna d yima-is :atan lluzeɣ,ad kecmeɣ kan s axxam ssaramaɣ Futi 
yeǧǧa-yi-d amuriw n uksum-nni id nuɣ iḍelli sb17 

Tagrayt : 

Deg yixef-agi aneggaru n tesleḍt nessaweḍ s ttawil n usemres gar tmucuha 
timensayin amedya id neddem seg tmacahut id yejmeɛ Youcef Allioui  
md :«Meddakel d waɣzen»  tmacahut n wakli Kebaili md :«Futi Fufu rezfen ɣer 
Lalman »,nessaweḍ ad nessufeɣ assaɣen i t-icerken d tmacahut tamensayt d  

wayen id yegmer seg-s  ama deg wayen yeɛnan Akud,adeg ,taɣessa d wamek 
tebna tmacahut tatrart ,nessaweḍ ad nbeggen ṣṣenf id nufa kif kif d ṣṣenf id 
nufa yemgarad am wakud nufa dakken Akli Kebaili deg tmucuha-is yessexdem 
akud agensay am akken yella deg tmensayt ,ur d-yenni ara melmi ḍrant 
tiggawin ma dayen yeɛnan adeg yella wanda yeṭṭef deg tansayit yella wayen id 
yerna d amynut am yismawen n yimukan id yewwi seg tilawt . 

  Ɣer tama n wayen id yewwi seg tansayit nessebgen-d merra ayen id yewwi d 
amaynut ulac- it deg tmacahut tamensayt am akken id nbeggen yakan deg 
uḥric wis tlata ama deg wayen yeɛnan tanfaliyin n tazwara d tid n taggara 
,adeg ,iwudam ,aya d ayen yeǧǧan adṛis-a ad yettunaḥsab d atrar s yiferdisen id 
yerna ulac-iten  deg tmacahut tamensayt. 

         Deg tesleḍt-agi nessaweḍ s ttawil n userwes ger tmacahut tamensayt  i d-
yejmeɛ Youcef Allioui deg umedya id neddem «Meddakel d waɣzen», d 
tmacahut tamirant «Futi d Fufu rezfen ɣer Lalman » ad naf iferdisen igejdanen n 
yal adris seg-sen i nezmer ad nini belli aḍris «Mraw n tmucuha i yiḍes » 
yemgarad nezzeh ɣef  win n tmacahut tamesayt ,ɣas akken sya ɣer da nettmagar-
d kra n yiferdisden i d-yemmalen tamacahut n tansayt s yiferdisen yecban wid n 
timawit , d wamur ameqran n yiferdisen imaynuten i d-nettmagar di kra n 
yinawen n wullis n tallit-a ,ttawilat-agi akk i as-yettmuddun udem amaynut  i 
tira n wakli Qbayli . 

    Seg yigemmaḍ i nezmer ad ten-id-nebder di taggara n tezrawt-agi dayen akk i 
ɣer nessaweḍ ad tid-nekkes deg userwes i nexdem gar snat n tmucuha  (tansayt d 
tmirant) ama deg wayen yeɛnan tanfaliyin n tazwara d tid n taggara ,anda ad naf 
yewwi tent-id swudem amaynut ,d yiwudam d wamek id-asen yefka ismawen 
,daɣen amaynut-agi ibaned deg wadeg anda yessexdem imukan yellan deg 
tilawt. 

Am akken nettwali deg tesleḍt-agi ,ɣas adris-agi n Wakli qbayli yesɛa limarat n 
tatrarit maca yella wayen id yewwi seg tansayit  ,meḥsub ttbanent-d seg kra n 
limarat n tasayit Md :tanfaliyin n tazwara d tid n taggara ,taɣessa  d  wamek id t-
yeǧǧa akken tella deg tmacahut tansayt anda ara ad naf tignatin mseḍfarent ta 
zdat n ta, anda d- yebda-d seg tegnit n tazwara almi d tagnit n taggara , rnu ɣer 
waya ,akud id yewwi seg tansayit s usexdem n wakud agensay . 

     Aḍris n «Mraw n tmucuha i yiḍes» d aḍris i nezmer ad t-nessers ger yeḍrisen 
n tsekla tamirant i deg gten yiferdisen n tatrarit ,tazmert d usugen n umaru deg 
tira n uḍris-is tbanen-d mačči deg yiwet n taɣawsa . 

     Amaru ihi yessexdem ttawilat-agi iwakken ad-as yefk udem amaynut i 
tmacahut yura netta s timmad-is . 

*Tamacahut n Youcef Allioui: 

 

Mdakkel d Waɣzen 

        Amacahu Ad tefru 

        Ad teffeɣ anect usaru 

        Win i syeslan ad as yecfu 

 

   Amachu ɣef yiwen ilemzi qqaren-as Mdakkel .Seg wasmi yella d amectuḥ 
yesdukkel nniya ,lefhama d tezmert .Yiwen  ur d-as yezmir deg tezziwin-is . 

Yesɛa aɛuwdiw mi syesserfeq, yettafeg di tegnawt am lebraq.Seg mi d yemmed 
ala syada.mi yewweḍ i tissulɣa,yiwen n wass tenna-as yemma-s : «A mmi,ilaq-
ak ad tzewǧeḍ ! Ma tell akra n teqcict i d-ak yeččuren tiṭ,a yemma ,d yelli-s 
ɛemmi.nnig-s akkin ulac tayeḍ » 

   Yemma-s ad tesḥinzew,ad tbeddel ameslay .Yiwen wass,yenna-as mdakkel i 
yemma-s : « Greɣ-am rebbi ,a yemma taɛzizt,mu yid nniḍ dacu i m-tga yelli-s 
ɛemmi ! » ,tenna-as yemma-s : «  A mmi, si zik n zik nufa-d qqaren : « Akka i 
tayelɛemmet,xas tsennḍ-t ɣer tayet,amer tufa waɣzen ad k-yečč ! ». 

Mdakkel ifqeɛ ur yenni.iqqim almi tgen taddart,isarǧi aɛuwdiw,yesserkeb yelli-
s ɛemmi-s deffir-s,yeffeɣ tamurt ibeddel tayeḍ. 

Ddan acḥal d amecwaṛ zdat-sen almi kecmen yiwet n taddart d 
tabluhmett.Tamurt teccuɛbun,ula d-ifrax ur cennun deg-s yenna-as Mdakkel I 
yelli-s ɛemmi-s:«tamurt-agi yexla-tt waɣzen». 

Mmugren-d yiɣrem,ufan deg-s ssṛaya mmuqret kecmen ɣer daxel.yenna-as 
Mdakkel I yelli-s ɛemmi-s:«ad nezdeɣ d agi».Azekka ad ffɣeɣ zik,ad ḍefreɣ lǧrra 
uwaɣzen yexlan tamurt.» 

Azekka-nni mazal tafrara mi yesserǧi aɛawdiw,yeffeɣ si ssṛaya am leqrab 
iṛuḥ.Mi yewweḍ ar tesyar uwaɣzen yundi-as taqellaɛt n yenziz .Mi d yuɣl 
uwaɣzen yekcem ɣer daxel n tessirt,iger aḍar-is di tqellaɛt yeɣli s ṭṭelq n 
lǧetta.Iteddu ad yerfed iman-is,iḥerrek-as Mdakkel s lemca,ijerḥ-it d 



Ammud 
 

65 
 

tayett.Yeqqen-it-id ar taikt uɛawdiw,yewwi-t yid-s.Mi yewweḍ ar ssṛaya,yegr-
it di yiwwet n texxamt,yerra fell-as tawwurt tabarabuzt. 

Akken kan yewweḍ ar yelli-s ɛemmi-s,awɣzen ibda tanazaɛt.Tenna-as 
Mdakkel:«ur ttagad ,kra ur kem-id yettaweḍ.Dacu kan,ad kem-wessiɣ,tzemreḍ 
ad tt-ḥeseḍ anda myahwa di ssṛaya;ḥader kan ad tezziḍ ar tama-ihin 
tamalutt.» 

Tenna-as:«nekki,akken i tenniḍ ara xedmeɣ ,a gma aɛziz.» 

Ddan wussan akken yedda yiṭij,ddan wuḍan akken ddan waggur d 
yetran,Mdakkel tettnadi tamurt si ssṛaya ar tayeḍ .Yiwen wass ,teqqim yelli-s 
ɛemmi-s almi yeffeɛ ,tṣub ar teḥnayt-nni i s yenna akken ur ilaq ara ad tezzi 
ɣur-s .Tetbeɛ anazaɛ almi tewweḍ ar tewwurt ansa i d-iteffeɣ. 

 Yerra-as ameslay uwaɣzen ,yenna-as:«Nekkini d awaɣzen.Ṛuḥ!anfiyi!amcum-
nni yettuyi!ma qqimeɣ akka,ahat ad selkeɣ deg-s!» 

Tenn-as tyelɛemmett,tsellek-it:«Amniyi ur ttaga;ma d amcum-agi i 
tugaḍeḍ,ɛuhdaɣ-k as nuqem aɣeggaḍ!» 

Tessufeɣ-it-id si texxamt-nni.Ttessefḍ-as,tessard-as leǧruḥ-is.Tefka-as ičča 
yeswa.Mifuk,tenna-as:«kečč teẓriḍ anda ara t-nesselqu» 

Ixemmem kra kan Uwaɣzen,yenna-as:«Inna-s ad am d-yawi tteffaḥ lmeḍkuṛ 
izeggren I sebɛa lebḥur.» 

Teger-it ar tesraft tefri-t. 

Mi-d yuɣalMdakkel,yufa-d awaɣzen yerwel,ma d yelli-s ɛemmi-s di tesga 
tgen,testaɛmil tuḍen 

Yecceɣben yenna-as :«d acu I kem yuɣen,a weltma ɛzizen?ahat yella kra i- d 
mennaḍ ara kem-yesseḥlun?» 

Tenna-as:«ara yesseḥlun d teffaḥ lmeḍkur i zegren i sebɛa lebḥuṛ» 

Yenn-as Mdakkel:«D aya tura!kkes aɣbel I wul-im ad ṛuḥeɣ am t-id awiɣ!» 

Iga tarikt i wɛawdiw-is,yerkeb,iserfeq,yeffeɣ I wedrar akin .Ur yufi lǧerra  
uwaɣzen. 

Iṛuḥ ad iciwaṛ amɣar azemni mi yewweḍ, yekcem yunez fell-as yenna-as:«A 
baba amɣar Azemni,ḍebbar fell-i rebbi tamsalt-a tugar-iyi .» 

Yenna-as wemɣar azemni:«Qqim ammi,qqim!Tenǧer terga,tazmert 
tezga,lɛafya n win i-tt-inudan!»yezzi ɣer yelli-s,yenna-as:«A cmimḥa ,a yelli 
zzu-as timẓin d yewzan i wɛawdiw.Mi s-tent fkiḍ di ṭbeq tiniḍ-as:«Timẓin d 
yewzan d cmimḥa i-tent-id yezzan!» 

Yuɣal ar Mdakkel yenna-as:«A mmi,axxam-ik yeɛmeṛ,awi yid-k sebɛa 
yqesbuḍin n wezger.Mi tɛeddaḍ nnig waman ad t-afeḍ sebɛa iɛessasen 
lebḥur.mi-d yuki yiwen ḍegger-as taɣma alama tzeggreḍ i sebɛa lebḥuṛ.» 

Mi yewweḍ Mdakkel nnig n lebḥer uɛessas amezwaru,ismezhee-d fell-as 
yenna:«anwa imcebbel-agi?»iḍegger-as Mdakkel tanqesbuṭ,yenna ha… 

Yelḥeq nnig lebḥar wis sin ismezher-d fell-as uɛessas nniḍen,yenna:«Anwa 
imcebbel-agi?»Iḍegger-as taqesbuṭ yenna ha… 

Ikemmel akken almi d wis sebɛa lebḥur,anda d-ismezher uɛessas 
aneggaru,yenna-as:«anwa imcebbel-agi!?» 

Iger Mdakkel afus-is ar lqaɛ ukettaf,yufa ulac !taqesbuṭ tis sebɛa teɣli-as!ijbed-
d lemca zeqdala,igzem-d tacriḥt n tqesbuṭ-is idegger-it i wɛessas n lebḥer wis 
sebɛa.Yenna-as-d uɛessas n lebḥer:«d amarɣan ! » 

Yerra-as Mdakkel:«Ečč kan, d lqaɛ ukettaf !» 

Iɛedda yesserfeq am lebraq,ikkes-d sebɛa n teffaḥin n lmedkuṛ ;icelqef-d iman-
is,yuɣal-d. 

Yewweḍ-d ar wemɣar azemni ,lǧettas teccercur d idammen segment,iwqem-as 
wemɣar azemni alḥam n leḥcicɣef taɣma .Yeǧǧa-t almi igen,yenna-as i yelli-
s:«kkes teffaḥ terreḍ teffaḥ!» 

Tekkes teffaḥ lmedkuṛ,terra-as wayeḍ n tmurt. Yal ass yettak-as wemɣar ad 
yečč ciṭuḥ d tteffaḥ lmeḍkuṛ mi s yenna Mdakkel:«A baba amɣar,serreḥ-iyi ad 
ruḥeɣ!»as yini wemɣar azemni:«mazal ciṭuḥ,a mmi,mazal ciṭuḥ!» 

Asmi ifuk Mdakkel tlata n teffaḥin n lmedkuṛ,taqesbuṭ-is tuɣal am zik-is. 

Yenna-as I wemɣaz azemni:«Ababa Amɣar , serreḥ-iyi tura ad ṛuḥeɣ!» 

Yenna-as wemɣar azemni:« A mmi tura tzemreḍ ad t-ṛuḥeḍ» 

Ur iɛeṭṭel ara yejba ɣef ssṛaya .Twala-t-id yelli-s ɛemmi-s s lewhi.Terra 
awaɣzen ar tesraft,tuzzel ar ssrir. 

Yefka-as teffaḥ yellan deg ukettaf,yenna-as:«A tah,a weltma ,teffaḥ-nniid 
mennaḍ!».Tɣeẓẓa yiwwet ,tekker amzun kra ur tt-yuɣ. 

Mi iṛuḥ Mdakkel ad igen,tuzzel tessufeɣ-d awaɣzen si tesraft ,tenna-as :«Yuɣal-
d a nnegḥi-k!» 

Yenna-as i tyelɛemmet:«yaxi nniɣ-am ad yuɣal!anef-iyi ad rewleɣ,mulac ay-
ineɣ akem-iseddu yidi !» 

Tcennef,terra-as:«Berka-k rriḥ uqemmuc!ilaq ad affeḍ tiḥila nniḍen anda ara 
yelqu!» 

Ixemmem uwaɣzen yenna-as:«inn-as ad am-d yawi ayefki n tsedda n tsedda 
deg tuglimt n mmi-s» 

Yiwen wass,mi d yuɣal mdakkel si ṣṣyada,yufa-tid daɣen tgen,testaɛmil tuḍen . 

Yecceɣben,yenna-as Mdakkel:«dacu I-kem yuɣen,a weltma ɛzizen?Ahat yella 
kra i d-mennaḍ ara ara kem iseḥlun?» 

Tenna-as:«A gma uḍneɣ aṭṭan n tefkert n wul.Ilaq a y-id tawiḍ ayefki n tsedda 
deg tuglimt n mmi-s».Yenna-as:«tura! Ekkes aɣbel I wul-im ad ṛuḥeɣaam t-id 
awiɣ.» 

Yekker Mdakkel,iberdeɛ aɛuwdiw-is,iffeɣ si ssraya,iɛedda I wedrar akin;yuɣal 
ar wemɣar azemni.Mi yewweḍ,Cmimḥa tezza timẓin d yiwezan i 
wɛawdiw,tenna-as:«Timẓin d yiwzan ,d Cmimḥa i-ten izzan.» 

Yeḥka-as Mdakkel i wemɣar azemni ayen yelan. 

Yenna-as wemɣar azemni:«Ammi,axxam-ik iɛmer…ṛuḥ,zzlu tawemmat I ɣef 
yeqqwel weǧlim d ttasemt .Erju tasedda almi teffeɣ,tefkeḍ I warraw-is ad 
ččen.» 

Mi yewweḍ Mdakkel ar wemkan,yerja almi teffeɣ tsedda,iqezzem ifettaten deg 
twemmat i ttak-asen I wewraden.Mi d tuɣal,tufa-d arraw-is zzin-as i umeslux 
twemmatt tetten . 

Tewhem deg wayen tettwali .tekker tenna:«A win igan aya I warraw-
iw,ɛuhdeɣ-t lemɛhda Rebbi ar ayen yeqsed ad-as tefkeɣ!» 

Yeffeɣ-d Mdakkel deffir n uwersus,yenna-as:«Usiɣ-d ad awiɣ ayefki-m di 
teglimt n mmi-m!» 

Tergagi tsedda,tenna-as:«Ah!!ammer mačči d lemɛhda Rebbi,ad k-ččeɣ ad k-id 
ssusfeɣ!» 

Yezla yiwen wewrad,yuza-t,yewwi-d ayefki n yemma-s di teglimt-is . 

   Mi yuɣal,yekka daɣen ɣef  wemɣar azemni.Mnunzen akken i teffeɣ-as 
wemɣar deg umeslay,Cmimḥa tekkes-as ayefki n tsedda terra ɣer daxel n 
teglimt win n taɣaḍt .Sin akin,tezza timẓin d yewzan I uɛawdiw n 
Mdakkel,tefka-as-tent deg usegres,tenna-as:«Timẓin d yewzan d Cmimḥa i k-
tent-id yezzan!» 

Yeqqim yestaɛfa,syinna yuɣal s axxam-is ar yelli-s ɛemmi-s Nettat tella 
tettnecraḥ d uwaɣzentettnecraḥ d uwaɣzen .Akken i tesla ilheffa 
uɛawdiw,terra-t ɣer tesraft  ,tuzzel tuɣal ɣer yiḍes. 

Yefka-as Mdakkel ayefki-nni di teglimt n wewrad,yenna-as :«A-tah uyefki i d-
mennaḍ aweltma ɛzizen.»Teswat,tekker amzun kra ur t-yuɣ. 

Mi yeffeɣ ad yerr aɛuwdiw-is s adaynin,yeffeɣ-d uwaɣzen si tesraft yenna-as i 
tyelɛemmet:«yaxi nniɣam a d-yuɣal!ad teddu alama d iqerray-nneɣ!» 

Tcennef,terra-as :«Berka-k rriḥa uqemmuc!aff-d kan tiḥila anda ara yelqu!» 

Ixemmem uwaɣzen ciṭuḥ,yenna-as:«Inn-as ad am d yawi amman n lḥayat.» 

-Yiwen n wass nniḍen daɣen,taerǧa almi I d-yuɣal Mdakkel si ṣṣyada,tgen terra 
iman-is tuḍen.Yecceɣben Mdakkel,yenna-as :«Dacu i-kem yuɣen,a weltma 
ɛzizen ?Ahat yella kra i d-mennaḍ ara kem iseḥlun?» 

Tenna-as:«Tikkelta,a gma ɛzizen ,aṭan-iw meqqer.i waken ad ḥluɣ,ilaq a-y- id 
tawiḍ amma n lḥyat.» 

Yenna-as :«daya tura!ekkes aɣbel I wul-im!ad ṛuḥeɣ am ten-id awiɣ!» 

Iberdeɣ aɛuwdiw-is,yuɣal ar wemɣar azemni,iḥka-as. 

Yenna-as wemɣar azemni:«A mmi,axxam-ik  yeɛmer …Aman n tudert,llan di 
tala  I ɣef temcenqaren idurar .Heggi ṣṣḍel ,ḍegger-it akken ara d-
yuɣal:aḥiwel,aɣiwel !celq-d iman-ik:idurar ttemcenqaren di leɣwas ,gezzmen 
am lemwas!» 

Yerkeb Mdakkel aɣuwdiw iṛuḥ.Ifettel I wedrar yerna wayeḍ, almi iwala deg 
idurar temcenqaren.Iserfeq i uɛawdiw-is,yuffeg di tegnawt,ɛeddan am akken 

idurar llin.Iḍegger Mdakkel ṣṣḍel ,ijebed –it-id yeččur,uɣalen-d .Akken kan I d-
bernen,mcenqaren idurar,gezmen-as ixef n tsetta i uɛawdiw-is. 

Ɣef ubrid n tuɣalin yekka daɣen ɣef umɣar azemni.mnunzen,akken I tyeṭṭef 
umɣar deg umeslay,Cmimḥa tekkes-as aman n lḥyat ar da^xel n teblawt aman 
n lɛinṣaṛ.Sin akin,tezza timẓin d yewzan I uɛawdiw n Mdakkel,tefka-as-
tent,yenna-as:«Timẓin d yewzan ,d Cmimḥa itent izzan!» 

Isgunfa ciṭuḥ,ibeqqa slam I wemɣar azemni d Cmimḥa yuli-d s aɛuwdiw,yuɣal 
ar yelli-s ɛemmi-s. 

Ki tannumi,mi s tesla i lheffa uɛawdiw,terra awɣzen ar tesraft,tuɣal ar 
yiḍes,tettnazaɛ. 

Ikcem Mdakkel ar texxamt n yelli-s ɛemmi-s,yenna-as:«A-ten-ih wamman n 
lḥayat ara kem isseḥlun,a weltma ɛzizen.» 

Yefka-as teswa,terra iman-is am tin yeḥlan.Tekker,tettaḍsa,tenna-as:«Tura 
ḥliɣ,a gma inu!»  

Sakkin yeffeɣ ad yerr aɛuwdiw s adaynin,yuli-d uwaɣzen si tesraft yenna-
as:«Yaxi nniɣam ad tuɣal,ad teddu alama d iqqerray-nneɣ!» 

Tcennef,tenna-as:«Berka-k rriḥa uqemmuc!aff-d kan tiḥila nniḍen anda ara 
yelqu!» 

Ixemmem uwaɣzen ciṭuḥ,yenna-as:«Teqqim-d yiwet:iṭṭef-iyi-d s yinziz,ad 
tneṭṭef s yinziz!ddem-d asaru n leḥrir,teǧǧeḍt sebɛa wussan d sebɛa wuḍan di 
ccmeɛ n tamment n tzizwa» 

Teddem texdem akken is yenna. 

-Tezzi-d ddurt,mi d yuɣal Mdakkel si ṣṣyada, yufa-tt tesḥunduq. 

Yecceɣwben,yenna-as:«Dacu I kem yuɣen, a weltma ɛzizen?» 

Tenna-as:«Ugadeɣ,a gma inu,ugadeɣ!ẓriɣ ma d tdet zemreɣ ad tekleɣ fell-ak» 

Yenna-as Mdakkel:«Dacu ara xedmeɣ bac am tekkes tugdi-agi deg wul-im?» 

Tenna-as:«Ihi, a gma inu,ilaq ak qqneɣ s-usaru yagi n leḥrir,ma 
tesɣerseḍt,dayen ad ad tekleɣ fella-k,ur ttagadeɣ kra naɣ kra.» 

Yenna-as Mdakkel:«D-aya tura!Ma yella am ikkes lxuf qqen-iyi akken tebɣiḍ» 

Teddem teqqen-it si tgerjumt alama d d iḍaṛṛen,akken i tt-iwṣṣa uwaɣzen 

Mi tfuk deg-s tuqqna,tenna-as:«Aha tura sɣers-d!» 

Mdakkel izlez s wayen yellan di tezmert-is,asaru n leḥrir ikcem di lǧetta-s 
igzem-it almi d-iɣes. 

Yenna-asMdakkel:«Ah a weltma,texdaɛḍ-iyi!I tenna yemma 
tidet:«tayelɛemmet d tabelɛemmet»1 

Awaɣzen mazal yugad  ad -d yeffeɣ ad iqabel Mdakkel.Tɛeggeḍ fell-as ,tenna-
as:«Aɛni d nekkini ara k-t-beṭṭcen ay afuḥan uqemmuc!?» 

Yeffeɣ-d uwaɣzen,yenna-as iMdakkel:«Egr-d tirad taneggarut!» 

Yenna-as Mdakkel:«Gezem-iyi di lmefṣul,tɛebbiḍ-iyi ɣef uɛawdiw,tiniḍ-
as:«Timẓin d iwzan d Cmimḥa I tent izzan» 

Igzem-it akken tella di lirad,isers-it ɣef  uɛwdiw ,yenna-as :«Timẓin d iwzan d 
Cmimḥa I ten-id yezzan» 

Aɛuwdiw yeffeɣ si ssṛaya,iṭṭef abrid n wexxam anda yennum timẓin d iwzan. 

Yewweḍ uɣawdiw n Mdakkel  ar wexxam n wemɣar azemni.yenna-as wemɣar I 
yelli-s:«Hisɣ akka ara teḍṛu fell-as!» .Sersent ɣef srir.Terrra-as  lmefṣul akken 
llan,yeger-it Wemɣar Azemni deg ucebbak,ibux-it s waman n lḥayat almi tuɣal 
teddukel lǧetta n Mdakkel am zik-is. 

Yečča Mdakel i s-ilezmen.Iɣẓẓa ttefaḥ lmeḍkuṛ i d-yeqqimen.Iswa  ayefki n 
tsedda.Iqqim akken  rebɛin wussan s-wamek I t-id tuɣal teṛwiḥt.Asmi i yenwa s 
yiman-is yeḥla ,yenna-as i wemɣar  azemni azemni:«A bab amɣar ,serreḥ-iyi ad 
ṛuḥeɣ!» 

Amɣar Azemni ihegga tacekkart n lemlaḥ di tesga tewzen acḥal d aqenṭar.Yal 
tikkelt ara s yini Mdakkel:«A bab Amɣar serreḥ-iyi ad ṛuḥeɣ»,Amɣar Azemni as 
yini:«erfed tacekkart ihina,ma tezemerḍ-as,ad k-ǧǧaɣ ad truḥeḍ» 

Akken tɛeddayen wussan,amɣar yettdawit,Cmimḥa tetlawi-t,almi d-asmi i 
yerfed Mdakkel   isukk-it nnig uqeṛṛuy-is tfelleq.Dɣa yenna-as  umɣar 
Azemni:«Tura,tzemṛeḍ ad tṛuḥeḍ! Ma yessereḥ-ak wakud ad d-uɣaleḍ ywen 

                                                             
1 Yaɛni«d taɛdawt» 

wass,ad-aɣ-d affeḍ nettraju deg-k akken tettraju nnda iṭij.Ma yefka-aɣ ugellid  
ameqṛan teɣzi n leɛmeṛ.» 

Yenna-as Mdakkel i wemɣar Azemni :«Ah! A bab Amɣar! Terram-iyi-d si lmut 
ǧǧiɣ-wen tudet i d-yuɣal !» 

Ɣef tizi n ṛṛḥil,yenna-as Mdakkel :«A baba Amɣar,d acu ara as xedmeɣ I yell-is 
ɣemmi ?» 

Yenna-as Wemɣar Azemni:«A mmi,tegzem-ik ,gzem-it!» 

           Tamachut-iw lwad lwad 

           Ḥkiɣ-t-id I lejwad 

           Uccanen ad ten-yenqeḍ Ṛebbi 

           Nekkni aɣ yeɛfu Ṛebbi 

           Iṛuḥ aḥṛiq  aḥṛiq  

          Yewwet-aɣ-d s lesfenǧ 

           Neččat 

           Newwet-it s teqceṛt 

           Nenɣa-t 

Tamacahut n Akli  Kebaili: 

 « Fufu d Futi rezfen ɣer Lalman» 

                       Mel-iyi-d tamacahut 

                       Ad ẓreɣ dacu yeḍran 

                                   Zik-nni 

                                La…la…la 

Amacahu ! 

Ad telhu ! 

        Yiwen n wass,Fufu d Futi  llan teddun abrid abrid rrif umadaɣ. 

Fufu yella yeččur uqeṛṛuy-is d tilufa s waṭas.Dɣa yenna-as i Futi :awah, lemmer 
ufiɣ, tilaq nṛuḥ kra  n  wass ɣer udakkel-nneɣ  Idir . 

Futi ibedd, yerra-as :ih…idir yezdeɣ di tmurt n Lalman.Mačči d kra a t-yeddu 
yiwen . 

Fufu yenna-as :ẓriɣ,Lalma tebɛed aṭas.Ur nezmir ara a naweḍ ɣer dinna s tikli 
uḍar.Ihi Fufu d Futi ssusmen,kemlenabrid-nsen.Fufu yugi ad yettu taluft n 
werzaf ɣer Lalman.Cwiṭ kan, Fufu ibedd,yenna-as i Futi :ṛaju,ṛaju kan!ẓer ɣer 
dihinna akin. 

Futi ibedd daɣen,yenna-as:ẓriɣ,ẓriɣ,widak d sin ibelluraǧ. 

Fufu yenna-as iFuti : ihi sel-iyi-d kra.Kekkini ẓriɣ yiwen wass deg  
tilibizyu,nnan-d ibelluraǧ ttruḥun tikkelt deg useggas ɣer Yuṛup. 

Futi yenna-as:ih d tidet,ẓriɣ ayagi ula d nekk. 

Fufu yerra-as I Futi :kker a naweḍ ɣur-sen, a nemmeslay yid-sen ɣef tmurt-agi  
n Lalman. 

Futi ikukra cwiṭ,yuɣal  yenna-as  :ma yehwa-ak. 

Ihi Fufu d futi uzzlen ɣer ibelluraǧ-nni 

Ibelluraǧ kkren ad afgen,dɣa Fufu isuɣ-asen s wawal d aẓdan:azul fell-awen ay 
imdukal,ṛajit kan cwiṭ,ṛajut. 

Ibelluraǧ bedden,akken  iwwḍen  ɣur-sen Fufu d Futi,ibelluraǧ-nni nnan-asen-
d:azul fell-awen ,dacu I ken-id yewwin akka ɣur-neɣ ? 

Futi yenna-asen:akka ttwaliɣ,aseggas-agi telluẓem. 

Yiwen ubellareǧ yenna-d :ih,aseggas-agi ulac aṭas n yebẓaẓ ,ulac aṭas ibeɛɛac. 

Fufu yenna-asen yenna-asen;nekkni ɣur-neɣ aṭas n wučči.ɣur-neɣ kra 
yellan,ama d aksum ama d ayen nniḍen . 

Yiwwen ubellareǧ icennef acemma,yuɣal yenna-asen  i Futi d Fufu:ihi amerzg-
nwen kenwi,mi ɣur-wen kra yellan.Ǧteɣ-aɣ  ihi tura,a nḥewwes učči i nekkni . 

Futi yezmumeg,yenna-asen;ih,tura a nuɣal ɣer webrid-nneɣ.Init-aɣ kan melmi 
ara tṛuḥem ɣer Yuṛup ? 

Ywen ubellareǧ yenna s wawal d asellaw:mazal  kra n ssmanat. 

Fufu yenna-as :ad tṛuḥem ɣer Lalman? 

Abellareǧ wis sin yenna-as:ih,ɣer dinna ara nṛuḥ,acuɣer ? 

Fufu yenna-as : nezmer a neddu yid-wen nek d umedakkel-iw Futi ? 

Yiwen ubellareǧ yerfed aqamum-is ɣer igenni,yeḍsa-d,yuɣal yenna-
as:ame…?kenwi,amcic d weqjun ad teddum ɣer Lalman? 

Abellareǧ wis sin yeḍsa-d ula d netta nYuɣal yenna-d: amek ?Iwakken ad 
yaweḍ yiwen ɣer Lalman,yessefk ad yezger ill(lebḥer).Ihi sseɣit-d 
afriwen,ssyen akin a nemmeslay ɣef taluft-agi n tmurt n Lalman .Fufu 
yessusem ma d Futi yenna-d: H,kenwi tcebḥem aṭas aṭas ,yernu ɣur-wen 
tazmart d tameqqrant m’ara teččem aṭas . 

Futi ikemmel awal-is,yenna-as : ṛajut kan ,dacu ara tinim ma 
nemsefham,kenwi a ɣ-tafem,nekkni a ken-naf ? 

Ibelluraǧ nnan-d akken ɣef yiwet n tikkely: amek? 

Fufu yenna-asen : nekkni , a wen-d-nettawi yal ass aksum da wayen nniḍen,ad 
teččem alamma teṛwam ,alamma yewweḍ-d wass n tuɣalin-nwen ɣer Lalman. 

Kenwi a ɣ-tawim yid-wen ɣer dinna. 

Ibelluraǧ ssusmen,myeɣmazen , uɣalen nnan-asen : Attan ihi tefra. 

Fufu d Futi jelben ɣer igenni,di tmendit. Dɣauzzlen din din  ɣer wexxam , wwin 
asen-d i ibelluraǧ taswalt teččuṛ d aksum. 

Fufud Futi uysen melmi ara d-yaweḍ wass-nni n werzaf ɣer tmurt n 
Lalman.Yiwen wass kan , ibelluraǧ nnan-asen i  Fufu d Futi :heggit-d iman-
nwen ,atan azekka ṣṣbeḥ zik d abrid ɣer dinna ɣezzif aṭas aṭas . 

Fufu  d Futi nnan : a neddu kan ,akken yebɣu  yeɣzi webrid .Ass-nni ,iḍ d 
akemmali Fufu d Futi ur qmicen allen-nsen .Uysen ad yali wass .Tefrari-d kan 
acemma tafat ,dɣa Fufu d Futi wwḍen ɣer ibelluraǧ-nni .Yal yiwen deg-sen 
yeddem tamuziṭ yid-s . 

Ibelluraǧ –nni walan kan ,timuzuḍin-nni , dɣa nnan-asen : amek ? Amek ? A 
ken -nbibb kenwi a nernu  timuziḍin-nwen ? Awwah … Annecta -agi ur yelli ur 
yettili . 

Fufu yenna-yasen: ttxil-wat, ǧǧet-aɣ a nawi kra n tazart i Idir. 

Yiwen ubellreǧ yenna-yasen s ucennef: amek? Mačči akka i tt-nefra. Ihi uɣalet 
ula d kenwi. Yuɣal yenna i umeddakel-is: kker fell-ak a nafeg, kker !  

Fufu d Futi ugaden urteddun ara. Dɣa  yenna-asen Futi: ihi a neǧǧ timuziḍin-
nneɣ ,a neddu kan nekkini ,melba ma newwi tazart. 

Abellaṛeǧ wis sin yenna-asen: atan yal yiwen deg-wen yezmer ad yawi yid-s 
cwiṭ kan n tazart.Yernu atan ma nelluẓ deg ubrid ,a nečč . 

Fufu ,Futi nnan-asen :attan ihi tefra . 

Dɣa sersen azgen ameqqran deg tazart-nni seddaw n yiwet n tayda,ǧǧan kan 
cwiṭ deg tmiziḍin-nsen. 

Yiwen ubellareǧ ibubb Fufu,wayeḍ ibubb Futi.Dɣa ufgen syes-sen. 

Abrid igenni ɣezzif aṭas .Yessfk ad afgen ɣef waṭas n tmura.Si Lezzayer ɣer 
Meṛṛuk .Si Meṛṛuk ɣer Spania .Si Spanya ɣer Fṛansa .Si Fṛansa ɣer Lalman. 

Mi ffuttken ibelluraǧ ,dɣa ad rsen ɣer tmurt,I waken ad staɛfun ,ad ččen,ad 
swen.Ccwi kan ttafen ibẓaẓ d wayen nniḍen .Ma d Fufu d Futi ur lluẓen ara 
,ččuren wulawen-nsen d tamendit ;ččan kan kra seg tazart-nni 

Fufu d Futi ẓran ayen ur ẓrin di tmeddurt-nsen.Mačči d yiwet a tt-id-yini 
bnadem.Mi lla akken deg igenni, nnecraḥen wulanwen-nsen,ttun akk iɣeblan n 
tmeddurt. Dɣa nnan-as : amarezg n yad yesɛan afriwen .Afriwendeg-sen tilelli . 

Mi wwḍen ɣer tilist n Spanya, dɣa mlalen aṭas ijidar deg yigenni . 

Ijiḍaar nnan-asen I ibelluraǧ :anwa wiyi i d-tewwim akka yid-wen ? Bernet s 
anisa i d-tusim kenwi d yemdukal-nwen  . Naɣ teẓram tamurt –nneɣ telha kan I 
nekkni . 

Ibelluraǧ rran-asen s wawal d asellaw : Wiyi d imeddukal-nneɣ ,yernu, atan a 
nkemmel abrid-nneɣ ɣer tmurt n Lalman.Ur nettɣama ara dagi ɣur-wen Ijâr 
nnan-asen : ihi ṭṭfet abrid nwen ɣer tmurt n Lalman .Atan ma tersem-d di 
tmurt-nneɣ ad terwi fell-awen d yemdukal-nwen . 

Dɣa ibelluraǧ d imdukal-nsen kemmlen abrid-nsen.Igenni d azegzaw ,d 
acebḥan. 

Mi wwḍen ɣer tmurt n Fṛansa,mlalen daɣen ijiḍar n Franṣa.Fufu d Futi ugaden 
cwiṭ.Ma d ibelluraǧ nnan-asen :susmet kan kenwi ,d nekkni ara tt-yefrun yid-
sen.Dɣa  mmeslayen yid-sen akken I mmeslayen d ijidar n Spanya . 

Mi wwḍen ɣer temdint n Sṭrasburg ,zegren asif-nni umi qqaren Rhin,dɣa 
mlalen daɣen d ijidar n tmurt n Lalman .Ijidar n lalman tzemrem ad tkecmem 
ɣer tmurt-nneɣ .D tamurt-nwen ula d kenwi ,ma d wiyi I d-yeddan yid-
wen,ulac anekcum! 

Ibelluraǧ nnan-asen s wawal d aziḍan: imeddukal-nneɣ Fufu d Futi, zemren ad 
zedɣen yid-neɣ alammanuɣal ɣer wafrik.  

Fufuyekker a d-yini kra, dɣa yeskuṭṭef-it yiwen ubellareǧ, yestewtew-as: 
susemkeččini, d nekkni i yessnenimcumen-agi.  

Ijidarnnan-asen i ibelluraǧ: dagi di tmurt-nneɣ, ulac amkan i                
yemdukal-agi-nwen. Dayenteččuṛtmurt-nneɣ.Ibelluraǧnnan-asen: aha 
kanǧǧet-aɣ abrid a nɛaddi, nekkni d yemdukal-nneɣ. 

Ijidarnnan-asen: nenna-yawen ulac amkan i yemdukal-nwen di tmurt-nneɣ, 
ulac. Amek?Sekkṛeniqerruyen-nwen, neɣ amek? 

Ijidar rran-tt i rregmat deg ibelluraǧ d yemdukal-nsen.Uɣalendemmren-
ten.Dɣa ibelluraǧdemmrenula d nutni ijidar.Yekkerimenɣi di 

tlemmastigenni.Fufu d Futittergiginkan seg tugda. Ur zmirenara ad nnaɣen 
nutni, neɣ m’ulac ad ɣlin ɣer tmurt, acklu ur sɛin ara afriwen. 

Deg yiwet n tferka  llan aṭas ibelluraǧ n tmurt n Lalman, la kessen. 
Cwiṭkanẓranimenɣi-nni deg igenni. Dɣa ufgen akk dinna. 

Ibelluraǧ n Lalman nutni ururḥemmlen ara ijider, ssnen-ten d imcumen ur 
ḥemmlen ara ibeṛṛaniyen. Dɣa wwḍenkan ɣur-sen, nnan-asen: 
dacuyeḍranakka, dacu?  

Dɣa ijidarugaden, ackuibelluraǧ llan deg waṭas yid-sen. Dɣa rewlenijidar-nni 
imcumen. 

Ibelluraǧ n Lalmannnan-asen i yemdukal-nsen: anwiwigi d-yeddanakka yid-
wen? D acu-ten? 

Ibelluraǧ n Wafriknnan-asen: tamezwarut, a wen-nini tanemmirttameqqrant. 
Wiyi d imeddukal-nneɣ, nutni bɣanadrezfen ɣer umeddakel-nsen izedɣen di 
Frankfurt am Main. 

Ibelluraǧ n Lalmannnan-asen i Fufu d Futi: azulfell-awen, azul, tiwwura n 
tmurt-nneɣ atentaldint. Atanimddukal n yemdukal-nneɣ imeddukal-nneɣ ula 
d nekkni.Yernu tamurt-nneɣ meqqretteṛwa, yella deg-s wemkan i yal yiwen. 

Idir yenna deg wawal-is, yenna: awwah d tidet, tuɣac-agi n Fufu d Futi. 

 Dɣa yuzzel am ifeṭṭiwej abrid abrid ɣer tama-nni seg d-tekkateɣri. 
Nettayettazzal, ul-is yedderduf. Yuɣal yenna d yiman-is: wissen amek i d-
wwḍenFufu d Futialarmi d dagi?  

Cwiṭkan, Idiriwalatamsultatezzuɣer yiwen wemcic d yiwen weqjun. Din 
dinyeẓra d Fufud Futi.  

Idirisuɣ: Fufu…waa…Fufu 

Ibelluraǧ n Lalman kemmlen awal-nsen :kenwi ay imeddukal ibelluraǧ i d-
yusan seg Wafrik,atan neẓra teffuttkem,acku abrid seg Wafrik ɣer Lalman 
ɣezzif aṭas. 

D nekkni tura ar ibedden inebgawen-agi ɣer Frankfurt am Main.Yernu d 
nekkni ara ten-yerren ɣer Wafrik,aseggas i d-iteddun .Ibelluraǧ n Wafrik nnan-
asen : tajmilt nnwen,tanemmirt ,tnemmirt,tanemmirt . 

Ihi Ibelluraǧ n Lalman Budden Futi d Fufu,kemmlen abrid-nsen ɣer Frankfurt 
am Main . 

Mi wwḍen ɣer rrif n temdint n Frankfurt am Main,ibelluraǧ-nni sersen Futi d 
Fufu sennig webrid,dɣa ufgen,uɣlen yemdukal-nsen. 

Ibelluraǧ  nnan-asen I Futi d Fufu :ar timlilit,ar timlilit.Atan webrid yettawin 
ɣer tlemmast n Frankfurt am Main.Ur ttagadet tura,dyen tefra taluft.M’ara 
tebɣum a ɣ-teẓrem,asset-d ɣer wemṭiq-agi ,ṣeffert-d kan, nekkni a d-nres ɣur-
wen. 

Dɣa ibelluraǧ ufgen,yeṛmel-iten usigna deg igenni .Fufu d Futi teddun abrid 
abrid .Ddan aṭas , s umek i n yexxamen iɣzzfanen amzun wwḍen ɣer igenni . 

Walan daɣen aṭas deg iberdan.Maca ur walan ula d yiwen wemcic 

Dɣa nnan d yiman-nsen :wissen acuɣer ulac imcac deg iberdan n temdint-agi? 

Fufu d Futi teddun abrid abrid ,ttnadin tansa n Idir. 

Cwiṭ kan atta tewweḍ-d temsulta ɣur-sen. 

Fufu d Futi ur ssinen ara dacu I d tamsulta. 

Tamsulta tenna-asen:ansi-ken kenwi,atan ur tesɛim ara tiqlaḍin,ur tesɛim 
uṭṭunen,ur d-yeddi yiwen n wemdan yid-wen. 

Fufu d Futi ur ẓrin ara dacu I sen –tenna temsulta.Dɣa nnan-asen kan-asen s 
wawal d aqesḥan :amek dacu ?Yyaw yid-neɣ. 

Fufu d Futi ssusmen.Tamsulta tcudd-asen asen timeqyasin di tmegraḍ-nsen 
,dɣazzuɣren-ten . 

Fufu d Futi wehmen deg wayen yeḍran yid-sen ,la ttergigin seg tugdi .Ddan kan 
kan kra ,dɣa Fufu yesskuṭef  Futi, yestewtew-as :heggi iman-ik iwakken a 
neẓẓef a nerwel. 

Futi yerra-as: Amek ? Awwah ur nezmir ara.yessefk kan a nsuɣ ,Ahat a ɣ-d-isel 
Idir.D ayagi kan iwumi nezmer . 

Fufu yenna-as i Futi:d tidet ,d awal igerzen .Dɣa Fufu d Futi bdan tiɣri : 
Idir…Waa…Idir…Idir… 

Idir yesla i tuɣac n Fufu d Futi ,yenna d yiman-is : tuɣac-agi amzun ssneɣ-tent. 

Neɣ d targit kan i la ttarguɣ ? 

Idir yessusem kra n tallit, yesla tikkelt nniḍen  I yisem-is :Idir…Waa…Idir!!!! 

Fufu d Futi ugin ad ḥebsen tiɣri 

 

Idir yerna yessawel s tutlayt talmant,yenna: polizei,polizei ,warten Sie 
bitte,warten Sei ! 

Dɣa tamsulta-nni tbedd s Futi d Fufu . 

Idir yewweḍ ɣer temsulta ,dɣa iger-asen iɣallen I Fufu d Futi . 

Yiwen umsaltu yenna-as :d keččini i d Mass Idir ? 

ɣur-k i d-usan wiyi ? 

Idir yenna-yas :ih,d nek i d Mass Idir,wiyi d imeddukal-iw,d inebgiwen-inu. 

Tamsulta tenna-yas i Idir:ihi awi-ten s axxam-ik ,err-asen amaṛki ,uɣal-d ɣur-
neɣ .am yemcac d yeqjan n tmurt-nneɣ n Lalman . 

Idir :attan tefra ,tefra! Atan a d-awiɣ ayen tebɣam .Ǧǧet kan inebgawen-inu 
tṛankil . 

Tamsulta tenna-as : okey,attan ihi tefra taluft . 

Idir yessuden Futi d Fufi ,dɣa myuṭṭfen afus deg ufus,yewwi-tent s axxam-
is.Abrid abrid,Fufu d Futi mlan-as i Idir ayen ẓran meṛṛa d wayen yeḍran yid-
sen. 

Idir, Fufu d Futi ǧǧuǧgen wulawen-nsen aṭas aṭas . 

Fufu d Futi ffukten seg ɛeyyu;ččan kan imensi dɣa ẓẓlen .Din din yewwi-iten 
yiḍes .Iḍ d akemali nutni ttargun tilufa .Am waken d isura I yellan deg wallaɣ-
nsen .Maččid kra n taluft i ẓran deg webrid-nsen ɣer Lalman. 

Azekka-nni idir yekker-d zik zik ,yeffeɣ a d-yaɣ učči I Fufu d Futi .Dɣa di tmurt 
n Lalman anida yedda yiwen  ad yaf yettnuzu wučči I yemcac d yeqjan. 

Yezmer ad yini yiwen ayen , ayen yellan n wučči I yemcac d yeqjan ur yelli ara   



Ammud 
 

79 
 

I warrac .Imi yekcem ɣer wexxam ,iruja,iruja Fufu d Futi a d-kkren seg yiḍes 
,ulac ! Dɣ yeldi tawwurt n texxamt anida gnen Fufu d Futi . 

Idir yenna-asen : Fufu,Futi ,kkert fella-awen ,kkret! Dɣa Fufu d Futi ḍeggren 
taduli,kkren-d .Idir ur yumin ara ayen walant wallen-is .Mačči d Fufu d Futi I 
walant !walant sin warrac ! amezwaru yenna-as i Idir : azul fella-k ay Idir 
,suref-aɣ ur d-nekkir ara zik,nella neffuttek seg ɛeyyu am nek am Futi . 

Idir ur teẓṛi d acu ara d-yini .tewwet-it lebrisma. 

Yuɣal yenna-d :amek akka tura,amek ? D nek i yettargun tura neɣ amek? 

Futi yenna-as :amek ur tecfiḍ ara fellaɣ ? Naɣ iḍelli I d-newweḍ ɣer Frunkfurt 
am Main .Dyen tettuḍ-aɣ yakan ? nekkini d imdukal-ik,nusa-d si  tmurt n 
Tmazɣa tazwawt . 

Idir  yenna-as :ih  d tidet,cfiɣ,cfiɣ! 

Dɣa yessusem .Učči-nni I d-yuɣ I wemcic d weqjun yeffer-it .Dɣa yenna-asen 
:ihi kkret ad teddum yid-I a d-naɣ učči. 

Dɣa ffɣen akken di tlata yid-sen,d arrac izedganen,d imuḥricen,d icebḥanen. 

                                   Sliɣ i tmacahut telha 

                                   ẓriɣ dacu yeḍran zik-nni 

                                   ddeqs tura ad gneɣ; 

                                   i waken ad imɣureɣ  

                                   azekka ad yali wass. 

                                            Iḍ ameggaz! 

Tasekla taqbaylit seg tsekliwin n umḍal i yeddan s timawit acḥal d leqrun ,ɣas 
akka tesɛa azal d amuqran ɣer yimawlan-is,i tt-id yettawin axaṭer teččur d 

lemɛani ,tesɛa tawuri tameqrant di tmetti am :tmucuha,inzan d lemɛun,mebla 
ma nettu tamedyazt i yettfen amḍiq amenzu gar tewsatin –agi n tsekla imi 

mačči d menwala i tt-id yettawin ,tewzen teččur d lemɛani .Syin akkin ibeddel 
udem n tsekla -agi akken i beddel wudem n tmetti imi nnulfan-d ttawilat 

imaynuten n ureṣṣi n tsekla  d useḥbiber fella-s akken ur tnegger ara ,yiwen 
seg ttawilat-agi d tira ,ɣas akken agdud amaziɣ si zik i yesɛa tira,maca ur tt-

yessexdem ara akken ad yaru tasekla-is,ɣef waya i negren waṭas n lesnaf ;tira 
telḥa aṭas di tmetti,imi faqen yemdanen s wazal i tesɛa yerna teglad s tewsatin 

timaynutin . 
        Ma yella nuɣal ɣer deffir deg umezruy,ad naf tira n tsekla timawit teba-d 
segmi id kecmen yefransiyen ɣer tmurt n leqbayel.D imrabḍen irumyen i 
xedmen ugar deg umahil-agi n tira n timawit.D nutni d inemhalen n F.D.B i d-
yessufɣen aṭas n yidlisen n tsekla ,n tesnilest d yidlisen ɣef tmetti 
taqbaylit.Dacu kan,tamawt ara iger yiwen,amur ameqran n ugraw n wamuden 
d tezrawin iḥuz-d timucuha,d tawsit n tesrit i yeṭṭfen amḍiq d alqayan deg 
tmetti taqbaylit. Syi-s i ɛreḍen yimusnawen ifransiyen ad fehmen ṭṭbiɛa d 
tudssa n tmetti i ɣer d-kecmen .Yuɣal nnulfan-d kra n yemnuda d iqbayliyen i 
yuran ɣef tmetti-nsen d tsekla-nsen,nezmer ad nebdar seg-sen Si ɛmer Saɛid 
Boulifa  

      Ma yella nuɣal-d ɣer wannar n tsekla di tallit-nni uqbel timunnent ala 
agraw n wamuden n yeḍrisen n tsekla i yellan d usemres-nsen deg tezrawin 
ɣef tmetti n tesnilest ulac  iḍrisen n tsekla i yiman-nsen .Ur d-llint ara 
tezrawin ɣef tḍersa-nsen d tadyizt-nsen.Nezmer ad nini nnig n  belɛid At ɛli 
ulac win id-yesnulfan adris n tsekla deg tallit-nni. 

    Belɛid at ɛli d amaru amezwaru i yuran iḍrisen n tsekla taqbaylit imi i 
ssutren imrabḍen irumyen ad yaru kra n tmucuha seg imiren yerra lwelha-s 
ɣer tsekla taqbaylit leɛmer nettwaru. 

Seg tewsatin n tesrit i d-yufraren ad naf timucuha ,tawsit-a d tarekkizt i ɣef 
tbed tmetti taqbaylit,d ccfawat n yimdanen i tent-iḥerzen. 

     Ihi tamacahut tuɣ adeg wessiɛen ,ɣer waya ad naf wid i yesnarnan tawsit-a 
si timawit ɣer tira ama s wejmaɛ-nsent neɣ s usnulfu n tmucuha timaynutin 
seg usugen-nsen.gar wid i tebɛen-a  abrid-ad naf: Akli kebayli yura yerna  



                                                                                           Tazwert tamatut 
 

8 
 

yesnulfa-d  timucuha  ilmend n warrac imecṭaḥ. isemma-as «Mraw tmucuha i 
yiḍes». 

     Tawsit nextar ad d-nawi awal fella-s d tamacahut  yettwarun  i d-yesnulfa 

Akli kebaili , Adlis-a «Mraw n tmucuha i yides »nefarnit  akken ad-as nexdem 

tasleḍt  imi d adlis yettekkin ɣer tsekla yetttwarun,rnu ɣer waya amaru mačči 

kan yura  yerna yesnulfa-d timucuha ilmend n warrac imecṭaḥ. Si tama 

timucuha-a i yura A.Qbayli sɛant aṭas n yiferdisen yettuɣalen ɣer tmacahut 

tamensayt ,si tama nniḍen amaru yerna-d iferdisen imaynuten.Tazrawt n 

tmucuha n Wakli qbayli tesɛa azal d ameqran imi yesɛa limarat imaynuten i  t-

yessemxalfen ɣef tewsatin yellan deg tsekla yettwarun.ɣef waya i t-nefren 

iwakken ad nessebgen ayen aka d yewwi seg tmacahut tamensayt  d wayen 

yerna d amaynut. 

   Tasleḍt –agi id nhegga-tt-id  iwakken ad nessebgen ayen kesbent tmucuha-a 

d tulmisin daɣen ma llan wassaɣen i t-icerken  akk d tmacahut  tamensayt  syin 

ad nẓer ma yella wayen id yewwi  umaru d amaynut ur yelli ara deg tamensayt 

Iwakken ad nessiweḍ ɣer wanecta nefren-d timucuha id yejmeɛ Youcef Allioui  

d amedya seg tansayit ad tent-nessarwes ɣer tmacahut tamirant n Akli Kebaili 

iwakken ad n ẓer ayen i tent-yezdin d wayen i tent yessemgarden ,aserwes- agi 

ad yili si tama n talɣa d tulmisin n tmacahut. 

    Ihi asteqsi  ad yili  dacu d amgired yellan gar tmacahut tamensayt i d -yejmeɛ 

Youcef Allioui «Mdakkel d waɣzen» d tmacahut tamirant id yesnulfa A.qbayli  

«Fufu d Futi rezfen Ɣer Lalman» ?  Dacu d yewwi  Akli Qbayli seg tmacahut 

tansayt ? Dacu d yewwi d amaynut ulac-it deg tmacahut tansayt ? 

    Neɛreḍ ad d-nefk kra tririyin  uqbel ad nexdem tasleḍt:                                                                     

-Akli Qbayli yura yerna yesnulfa-d tamacahut taqbatlit s wudem atrar. 

-Akli Qbayli d amaru yessehbibiren ɣef tulmisin n tmacahut tamensayt . 

       Tazrawt-a newwi-itt-id akken ad nessebgen  tulmisin yessexdem Akli 
Qbayli deg  tmucuha-is «Mraw n tmucuha i yiḍes». 

    Maca iwakken ad nbeggen aya nexdem aserwes gar tmacahut tansayt I d- 
yejmeɛ Youcef Allioui , nddem-d yiwet seg-sent «Meddakel d  waɣzen» akk 
tmacahut tamirant id yesnulfa  A.Qbayli amedya id neddem seg mraw n 
tmucuha-is«Futi d Fufu rezfen ɣer Lalman»  .Aserwes-agi ad yili si tama n talɣa 
d tɣessa d tulmisin  ,syin ad nessebgen ma yella wayen id yewwi  A.Qbaili seg 
tmacahut tamensayt ,daɣen ad  nẓeṛ ma yella  wacu id yewwi d amaynut. 

    Iwakken ad naweḍ ɣer waya nsedda tazrawt-nteɣ ɣef tarrayin d tmiḍranin n 
yiẓrayanen am:Propp,Greimas,Bremond. 

    Yebḍa umahil-a ɣef krad n yixfawen:  

Ixef wis amezwaru d ayen yeɛnan aḥric azrayan ,anda ara ad-nawi awal ɣef  
tmacahut  sumata  d tbadutin id-as fkan yeẓrayanen yemxalafen am:V. Propp, 
J.A.Greimas,C.Bremond syin ad nawwi-d awal ɣef  tmacahut taqbaylit d tin 
yettwarun deg wayen yeɛnan tibadutin ,tulmisin, tiwuriwin,tignatin n tmenna 

Ixef wis sin ad nawwi-d awal ɣef yemyura Akli Qbayli d Youcef AlIioui d wayen 
xedmen d wegzul n tmucuha nsen 

Ixef wis krad ad nexdem tasleḍt d userwes gar  tmacahut n A.Qbayli «Futi d 
Fufu rezfen ɣer Lalman» akk tmacahut tamensayt  n Youcef Allioui 
md:«Mdakkel d waɣzen» anda ad nessebgen ayen id yewwi umaru A.Qbaili seg 
tmacahut  tamensayt.Syin ad nessebgen merra ayen i d-yewwi umaru d 
amaynut 

      Ixef wis sin 
                        Awal ɣef umaru 

 
 
 


